
Dan l-istudju twettaq minn grupp ta' disa' membri tal-Osservatorju tal-Iżvilupp Sostenibbli (SDO) tal-KESE u tas-Sezzjoni Speċjalizzata għat-Trasport, l-Enerġija, l-Infrastruttura u s-Soċjetà tal-Informazzjoni (TEN) tal-KESE:

· grupp prinċipali ta' tliet membri li mexxew il-ħidma u żaru sitt Stati Membri: Lutz Ribbe (koordinatur ġenerali), Isabel Caño Aguilar, u Brenda King; u
· grupp estiż ta' sitt membri li appoġġjaw l-implimentazzjoni tal-istudji ta' każijiet f'għadd ta' Stati Membri magħżula: Andrzej Chwiluk (il-Polonja), Pierre-Jean Coulon (Franza), Tom Jones (Renju Unit), Vitas Mačiulis (il-Litwanja), Georgi Stoev (il-Bulgarija), u Frank van Oorschot (il-Pajjiżi l-Baxxi).

Is-Segretarjat tal-Osservatorju tal-Iżvilupp Sostenibbli tal-KESE (Rayka Hauser u Nuno Quental) provda għajnuna kontinwa fl-organizzazzjoni tal-każijiet ta' studju u fl-abbozzar ta' dan ir-rapport.

Il-grupp ta' studju tal-KESE jirringrazzja b'mod partikolari lill-Kunsill għall-Iżvilupp Sostenibbli tar-Reġjun Franċiż ta' Provence-Alpes-Côte-d'Azur (PACA), il-gvern ta' Wales, l-Unjoni tal-Minaturi Pollakki, ir-rappreżentanzi tal-KE fil-Ġermanja, il-Bulgarija, il-Polonja u f'Wales; lil diversi organizzazzjonijiet tas-soċjetà ċivili, lill-assoċjazzjonijiet tal-produtturi tal-enerġija rinnovabbli, il-kooperattivi, l-inizjattivi tal-komunità u l-intrapriżi soċjali kif ukoll lill-awtoritajiet fil-livell nazzjonali, reġjonali u lokali fil-pajjiżi miżjura. Huma kollha appoġġjaw l-organizzazzjoni tal-istudju, ipparteċipaw b'mod attiv fid-dibattiti, urew entużjażmu favur it-tnedija ta' enerġiji rinnovabbli deċentralizzati u taw kontribut prezzjuż mill-perspettivi differenti tagħhom għat-tfassil tal-konklużjonijiet ta' dan l-istudju.

Tabilħaqq, dan ir-rapport jippreżenta l-ewwel u qabel kollox il-kontribut rikk li l-grupp ta' studju rċieva mingħand firxa wiesgħa ta' partijiet interessati matul iż-żjarat u d-diskussjonijiet.

Mill-preambolu tad-Direttiva 2009/28/KE tal-Parlament Ewropew u tal-Kunsill dwar il-promozzjoni tal-użu tal-enerġija minn sorsi rinnovabbli (id-Direttiva tal-UE dwar l-enerġija rinnovabbli):

"(3) Ġew rikonoxxuti l-opportunitajiet li jkun stabbilit it-tkabbir ekonomiku permezz tal-innovazzjoni u politika sostenibbli dwar l-enerġija kompetittiva. ll-produzzjoni tal-enerġija minn sorsi rinnovabbli spiss tiddependi minn kumpaniji żgħar u ta' daqs medju (SMEs) lokali jew reġjonali. L-opportunitajiet għat-tkabbir u l-impjiegi li jġibu l-investimenti reġjonali u lokali fl-enerġija minn sorsi rinnovabbli fl-Istati Membri u fir-reġjuni tagħhom huma importanti. Għalhekk il-Kummissjoni u l-Istati Membri għandhom jappoġġjaw miżuri ta' żvilupp reġjonali u nazzjonali f’dawk l-oqsma, jinkuraġġixxu l-iskambju tal-aħjar prattiki fil-produzzjoni tal-enerġija minn sorsi rinnovabbli bejn inizjattivi ta' żvilupp lokali u reġjonali u jippromovu l-użu tal-finanzjament strutturali f’dan il-qasam.

(4) Fl-aġevolment tal-iżvilupp tas-suq għal sorsi tal-enerġija rinnovabbli, jeħtieġ li jitqies l-impatt pożittiv fuq l-opportunitajiet ta' żvilupp reġjonali u lokali, il-prospetti għall-esportazzjoni, il-koeżjoni soċjali u l-opportunitajiet ta' impjieg, b’mod partikolari fir-rigward ta' SMEs kif ukoll produtturi indipendenti tal-enerġija. (…)

(6) Hu xieraq li tkun appoġġjata l-fażi ta' dimostrazzjoni u ta' kummerċjalizzazzjoni ta' teknoloġiji deċentralizzati ta' enerġija rinnovabbli. Il-bidla għall-produzzjoni deċentralizzata tal-enerġija għandha ħafna benefiċċji inkluż l-utilizzazzjoni tas-sorsi tal-enerġija lokali, iż-żieda fis-sigurtà lokali tal-provvista tal-enerġija, distanzi iqsar ta' trasport u tnaqqis fit-telf tal-enerġija trażmessa. Din id-deċentralizzazzjoni tiffavorixxi wkoll żvilupp u koeżjoni Komunitarja billi tipprovdi sorsi ta' dħul u toħloq impjiegi lokalment." (…)

(43) Sabiex jiġi stimulat il-kontribut miċ-ċittadini individwali għall-objettivi stabbiliti f’din id-Direttiva, l-awtoritajiet rilevanti għandhom jikkunsidraw il-possibbiltà li l-awtorizzazzjonijiet jiġu sostitwiti minn sempliċi notifika lill-entità kompetenti meta jiġi installat tagħmir deċentralizzat żgħir għall-produzzjoni tal-enerġija minn sorsi rinnovabbli."

Sommarju tal-konklużjonijiet u r-rakkomandazzjonijiet ewlenin

[bookmark: _Toc408506715][bookmark: _Toc408580944][bookmark: _Toc409444039]Sens ta' opportunità
Fl-Istati Membri kollha miżjura, il-grupp ta' studju sab soċjetà ċivili b'saħħitha impenjata lejn it-tranżizzjoni enerġetika, konxja tal-opportunitajiet soċjoekonomiċi li din toħloq, u lesta tibbenefika mill-produzzjoni deċentralizzata tal-enerġija rinnovabbli. Kien jinħass sens ta' eċċitament dwar il-possibilitajiet li toħloq l-enerġija rinnovabbli għall-ħolqien ta' introjtu, l-iżvilupp tal-komunità u l-innovazzjoni soċjali, kif ukoll ħerqa biex jitgħallmu dwar l-aħjar prattika u politiki ta' appoġġ fi Stati Membri oħra.

[bookmark: _Toc408506716][bookmark: _Toc408580945][bookmark: _Toc409444040]Sens ta' frustrazzjoni
Fl-istess waqt, il-partijiet interessati kkomunikaw il-frustrazzjoni tagħhom bl-ostakoli burokratiċi u proċeduri kumplessi; fid-dawl ta' riformi ta' politika riċenti li jqiegħdu lill-produtturi żgħar u lill-komunitajiet fi żvantaġġ meta mqabbla ma' produtturi tal-enerġija kbar u ċentralizzati; fid-dawl tan-nuqqas ta' għarfien tal-valur tal-enerġija ċivika minn dawk li jfasslu l-politika u f'xi każijiet, man-nuqqas ta' djalogu kostruttiv mal-awtoritajiet. Dawn l-ostakoli huma magħrufa u ġew deskritti fid-dettall mill-Kummissjoni Ewropea fir-Rapport ta' Progress dwar l-Enerġija Rinnovabbli (2013)[footnoteRef:2]. Il-fatt li dawn l-ostakoli għadhom jeżistu jew anke li qed jiżdiedu (pereżempju bl-introduzzjoni ta' irkanti għall-ħolqien tal-enerġija rinnovabbli f'għadd ta' Stati Membri) ġie interpretat minn xi rappreżentanti tas-soċjetà ċivili bħala attakk dirett fuq l-enerġija ċivika u għall-vantaġġ tal-produtturi l-kbar ċentralizzati. [2:  	COM/2013/0175 final (mhux disponibbli bil-Malti).] 


[bookmark: _Toc408506717][bookmark: _Toc408580946][bookmark: _Toc409444041]Każ b'saħħtu favur l-enerġija rinnovabbli ċivika
Sejba ċentrali tal-istudju kienet il-fatt li s-soċjetà ċivili mhijiex kuntenta li tiġi kkonsultata biss dwar il-politika tal-enerġija. Komunitajiet, organizzazzjonijiet tas-soċjetà ċivili u individwi privati huma ħerqana jsiru produtturi tal-enerġija rinnovabbli – u l-grupp ingħata ħafna evidenza u argumenti li jappoġġjaw din ix-xejra:

L-enerġija ċivika żżid l-aċċettazzjoni lokali tal-infrastruttura tal-enerġija rinnovabbli, il-bini tal-appoġġ u l-impenn għall-proċess ta' tranżizzjoni. Hija tillibera fondi meħtieġa urġentement għat-tranżizzjoni tal-enerġija, twassal għal benefiċċji soċjoekonomiċi lokali maqsuma u żżomm il-valur miżjud fil-komunitajiet. Fil-fatt, il-produzzjoni tal-enerġija rinnovabbli qed issir opportunità ekonomika għaċ-ċittadini, il-bdiewa, il-kooperattivi, l-SMEs, il-komunitajiet lokali, istituzzjonijiet tal-karità u NGOs, minflok jew flimkien mal-kumpaniji tradizzjonali tal-enerġija. Hija tistimola l-iżvilupp lokali, l-innovazzjoni soċjali u l-kooperazzjoni. Skemi deċentralizzati jippermettu lill-individwi u lill-komunitajiet jaqsmu l-ispejjeż u l-benefiċċji tas-sorsi ta' enerġija rinnovabbli u jidentifikaw possibilitajiet biex il-provvista u d-domanda jaqblu iżjed ma' xulxin (pereżempju fi skemi ta' tisħin kollettiv). Fejn l-oqfsa ta' politika jippermettu dan, l-enerġija rinnovabbli ċivika ssir il-punt ta' ħolqien ewlieni ta' impjiegi lokali u tkabbir ekonomiku.

L-istudju tal-KESE wera li l-iżvilupp tal-enerġija rinnovabbli miexi 'l quddiem b'rata aktar mgħaġġla f'dawk l-Istati Membri fejn il-popolazzjoni lokali, individwalment jew b'mod konġunt, setgħet timplimenta inizjattivi proprji fil-qasam tal-enerġija. Il-prekundizzjoni ewlenija għal dan l-iżvilupp kienet skemi ta' appoġġ imfassla tajjeb u oqfsa ta' politika regolatorji tajbin għall‑enerġija rinnovabbli ċivika. Sabiex tiġi sfruttata din l-opportunità ġdida, il-politiki tal-UE u tal-Istati Membri dwar il-klima u l-enerġija għandhom jagħtu prijorità akbar lir-rabta tal-produzzjoni deċentralizzata tal-enerġija rinnovabbli mal-iżvilupp lokali u reġjonali. Wasal iż-żmien li tiġi introdotta sensiela b'saħħitha, stabbli u konsistenti ta' strutturi ta' appoġġ għall-enerġija rinnovabbli ċivika sabiex l-Ewropa timxi lejn ekonomija b'livell baxx ta' emissjonijiet ta' karbonju.

[bookmark: _Toc408506718][bookmark: _Toc408580947][bookmark: _Toc409444042]Dan huwa potenzjal li fil-biċċa l-kbira tiegħu ma ġiex sfruttat.
L-istudju żvela li ħames snin wara l-adozzjoni tad-Direttiva dwar l-Enerġija Rinnovabbli, id-dokumenti ta' politika nazzjonali ftit li xejn jirreferu għal strateġija konsistenti mmirata lejn l-appoġġ tal-produzzjoni deċentralizzata tal-enerġija rinnovabbli għall-benefiċċju tal-komunitajiet lokali. Il-grupp ta' studju ma setax isib fi kwalukwe Stat Membru miżjur strateġija ta' gvern implimentata b'mod konsistenti mmirata lejn il-promozzjoni tal-enerġija ċivika. Għall-kuntrarju, l-instabbiltà tal-politika u r-riformi reċenti tal-oqfsa regolatorji għall-enerġija rinnovabbli fil-pajjiżi kollha studjati ħolqu l-inċertezza, l-eżitazzjoni biex isiru investimenti ġodda u tħassib fost il-partijiet interessati dwar il-futur tal-enerġija ċivika.

[bookmark: _Toc408506719][bookmark: _Toc408580948][bookmark: _Toc409444043]Rakkomandazzjonijiet ewlenin

[bookmark: _Toc408506720][bookmark: _Toc408580949][bookmark: _Toc409444044]Il-ħolqien ta' kundizzjonijiet ekwivalenti għall-enerġija rinnovabbli
Kif ġie nnotat fir-Rapport ta' Progress tal-Kummissjoni dwar l-Enerġija Rinnovabbli (2013)[footnoteRef:3], l-appoġġ għall-implimentazzjoni tal-enerġija rinnovabbli se jkompli jkun meħtieġ sakemm ma jkunx hemm suq intern tal-enerġija fl-UE li mhuwiex miftuħ u mmirat lejn il-kompetizzjoni sabiex jaslu fi tmiemhom in-nuqqasijiet tas-suq u jiġu internalizzati l-ispejjeż tas-saħħa u dawk ambjentali u soċjali tal-użu tal-karburant fossili. Il-gvernijiet għandhom jaħdmu wkoll biex jitneħħew gradwalment is-sussidji għall-karburant fossili li huma dannużi u ineffiċjenti u li jinkoraġġixxu l-ħala fil-konsum u jdgħajfu l-iżvilupp sostenibbli, f'konformità mal-impenn affermat mill-ġdid fid-Dokument ta' Eżitu ta' Rio+20, "The Future We Want". L-ipprezzar tal-karbonju huwa biss wieħed mill-possibbiltajiet tal-internalizzazzjoni tal-ispejjeż esterni billi jgħolli l-ispejjeż relattivi ta’ teknoloġiji bbażati fuq il-karburant fossili.  [3:  	COM(2013) 175 final.] 


[bookmark: _Toc408506721][bookmark: _Toc408580950][bookmark: _Toc409444045]L-enerġija rinnovabbli ċivika deċentralizzata tkun prijorità ta' politika
Mingħajr l-appoġġ taċ-ċittadini ma tistax tiġi implimentata politika ġdida tal-enerġija ; iżda bl-appoġġ tagħhom, l-għanijiet ta' politika jistgħu jinkisbu iktar malajr milli jaħsbu ħafna nies. Il-KESE jirrakkomanda li dawk li jfasslu l-politiki lokali, nazzjonali u tal-UE jagħmlu s-sjieda ċivika fil-produzzjoni tal-enerġija rinnovabbli prijorità espliċita. Ir-Rapport ta' Progress dwar l-Enerġija Rinnovabbli tal-Kummissjoni Ewropea, li hu mistenni għall-2015, għandu jistħarreġ xi jfissru ċ-ċifri u u jevalwa sa fejn tneħħew l-ostakili burokratiċi, u ġie żviluppat l-aċċess għas-suq lil atturi ġodda u iżgħar.

[bookmark: _Toc408506722][bookmark: _Toc408580951][bookmark: _Toc409444046]Jiġu stabbiliti oqfsa ta’ politika stabbli għall-appoġġ tal-enerġija rinnovabbli ċivika:
· Proċeduri amministrattivi għall-enerġija ċivika jridu jkunu sempliċi, rapidi u bi prezz raġonevoli.
· L-ispejjeż u ż-żmien ta' stennija għall-konnessjoni ta' proġetti tal-enerġija ċivika mal-grilja jridu jkunu raġonevoli u l-operaturi tas-sistema għandhom iħallsu multi fil-każ li ma jikkonformawx.
· Il-"One-stop shops" għandhom joffru gwida għall-investituri żgħar mill-istadju ta' fattibbiltà/ippjanar għall-użu tagħhom;
· L-elettriku mis-sorsi tal-enerġija rinnovabbli għandu jingħata prijorità garantita fuq l-enerġija fossili u dik nukleari;
· L-enerġija ċivika rinnovabbli għandha tkun eżentata minn proċeduri li joħolqu piż, spejjeż u nuqqas ta’ sigurtà sproporzjonati, bħal obbligi ta’ kummerċjalizzazzjoni diretta;
· It-tariffi "feed-in" għandhom ikunu l-forma ewlenija ta' appoġġ għall-enerġija ċivika rinnovabbli. Jipprovdu mod sempliċi u affidabbli għall-produtturi biex jikkalkulaw b'mod eżatt l-investiment u r-ritorn tagħhom. Iċ-ċertezza ta’ investiment iżżid il-possibbiltajiet għal żviluppaturi żgħar biex jiksbu l-krediti neċessarji. It-tariffi "feed-in" jistgħu u għandhom ikunu mtejba b’mod kostanti biex inaqqsu l-ispejjeż tal-investiment.
· Sabiex il-varjazzjonijiet fil-provvista u l-effett drammatiku li jkollhom fuq il-prezzijiet tal-elettriku fl-aktar livell għoli jiġu indirizzati, is-sistema ta' tariffi garantiti tista' tiġi kumplementata b'mekkaniżmi ta' ġestjoni tal-enerġija li jittrattaw il-varjazzjonijiet, pereżempju l-metraġġ tan-netwerk (ara aktar 'l isfel), il-grilji intelliġenti u l-iżvilupp tal-kapaċità ta' ħżin.
· L-Istati Membri għandhom ikunu kawti ħafna dwar l-użu ta' sejħiet għall-offerti għall-enerġija rinnovabbli, peress li proċeduri kumplessi u li jiswew ħafna flus jitfgħu piż sproporzjonat fuq il-produtturi ta’ skala żgħira u jistgħu effettivament jeskludu l-enerġija ċivili minn appoġġ tal-enerġija rinnovabbli. L-għoti ta’ vantaġġ lill-produtturi l-kbar ċentralizzati u t-tnaqqis tal-kompetizzjoni jistgħu jżidu l-prezzijiet tal-konsumaturi. Barra minn hekk, is-sejħiet għall-offerti ma jaħdmux fejn m'hemmx suq tal-enerġija. Il-Linji Gwida dwar l-Għajnuna mill-Istat għall-protezzjoni ambjentali u l-enerġija 2014-2020 għandhom jiġu ċċarati f’dan is-sens.
· Dawn għandu jkollhom id-dritt għall-metraġġ tan-netwerk u l-appoġġ għall-produzzjoni tal-enerġija;
· Il-Fondi Strutturali u ta’ Koeżjoni tal-UE kif ukoll il-baġits nazzjonali għandhom jidentifikaw il-fondi meħtieġa biex jiġi żgurat li ma jitnaqqasx il-progress ta’ sorsi ta’ enerġija rinnovabbli u ta’ ġenerazzjoni deċentralizzata tal-enerġija minħabba limitazzjonijiet tal-grilja.

[bookmark: _Toc408506723][bookmark: _Toc408580952][bookmark: _Toc409444047]Is-soċjetà ċivili attiva għandha tiddjaloga dwar il-politika tal-enerġija.
· Il-politika tal-enerġija rinnovabbli għandha titfassal u tiġi implimentata fi djalogu kontinwu mal-partijiet interessati tas-soċjetà ċivili, sabiex jiġu żviluppati fehim komuni, miri kondiviżi, appoġġ għall-implimentazzjoni kif ukoll kultura ta' kooperazzjoni u fiduċja reċiproka. Id-Djalogu Ewropew dwar l-Enerġija tal-KESE jista' jkun strumentali f'dan ir-rigward.
· Is-soċjetà ċivili għandha tingħata s-setgħa li tipparteċipa fl-iżvilupp tal-pjani ta' azzjoni tal-klima u tal-enerġija tal-Istat Membru, u fil-monitoraġġ u l-analiżi tal-implimentazzjoni tagħhom.
· L-istrateġiji, il-programmi ta' finanzjament u l-miżuri ta' appoġġ fil-livelli tal-UE, nazzjonali, reġjonali u lokali għandhom jiġu sorveljati u riveduti bil-parteċipazzjoni attiva tas-soċjetà ċivili, sabiex jiġi żgurat li jikkontribwixxu għall-enerġija ċivika u mhux jagħmlulha ħsara. B'mod partikolari, l-introduzzjoni ta' miżuri li m'hemmx qbil dwarhom bħar-rekwiżiti tal-kummerċjalizzazzjoni diretta jew sejħiet għall-offerti għall-ġenerazzjoni tal-enerġija rinnovabbli, għandhom jiġu osservati mill-qrib sabiex jiġu identifikati u korretti kemm jista' jkun malajr l-impatti possibbilment negattivi fuq l-enerġija ċivika.

Billi dibattiti dwar il-politika tal-enerġija huma ħafna drabi ddominati minn tħassib dwar prezzijiet għal perjodu ta’ żmien qasir, irid jitnieda dibattitu pubbliku trasparenti dwar l-ispejjeż u l-prezzijiet tal-enerġija. L-enerġija rinnovabbli għandha spejjeż esterni baxxi ħafna: differenza kbira minn enerġiji konvenzjonali, li jittrasferixxu spejjeż tas-saħħa u ambjentali sinifikanti għas-soċjetà attwali kif ukoll għall-ġenerazzjonijiet ta' wara. Informazzjoni ċara u komprensiva għandha tkun disponibbli għall-pubbliku sabiex ikollna stampa sħiħa tal-ispejjeż u l-benefiċċji assoċjati mas-sussidji għall-enerġija rinnovabbli, il-karburant fossili u l-enerġija nukleari; jiġu inklużi l-ispejjeż esterni tas-saħħa tal-bniedem u l-kwalità ambjentali, kif ukoll il-benefiċċji li jinħolqu mill-evitar tal-importazzjoni u mis-sigurtà enerġetika. Kif ġie nnotat fir-Rapport ta' Progress tal-Kummissjoni dwar l-Enerġija Rinnovabbli (2013)[footnoteRef:4], minkejja li l-ispejjeż tat-teknoloġiji tal-enerġija rinnovabbli qegħdin dejjem jonqsu, għadhom meħtieġa miżuri ta' politika finanzjarja, legali u amministrattiva għall-appoġġ tal-implimentazzjoni tal-enerġija rinnovabbli, sakemm ma jkunx hemm suq intern tal-enerġija fl-UE li huwa miftuħ u mmirat lejn il-kompetizzjoni sabiex in-nuqqasijiet tas-suq jintemmu u l-ispejjeż tas-saħħa esterni jiġu internalizzati . [4:  	COM(2013) 175 final.] 

Filwaqt li l-impatt nett tat-tranżizzjoni tal-enerġija fuq l-impjiegi u d-dħul huwa mistenni li jkun pożittiv, xi setturi tal-enerġija konvenzjonali qed jgħaddu minn telf tas-suq u ta' impjiegi (li mhux neċessarjament huma relatati maż-żieda fl-enerġija rinnovabbli). Il-gvernijiet għandhom jieħdu r-responsabbiltà li jiġġestixxu l-impatti soċjoekonomiċi mit-tranżizzjoni għal ekonomija b'livelli baxxi ta' karbonju għall-benefiċċju aħħari tas-soċjetà kollha. L-istrateġiji nazzjonali tat-tranżizzjoni soċjali jridu jiġu integrati mill-qrib mal-użu tal-enerġija rinnovabbli sabiex tiġi assigurata tranżizzjoni bla problemi, jiġu provduti l-ħiliet meħtieġa għal impjiegi ġodda u jiġi indirizzat b'mod immirat kull impatt soċjali negattiv fuq l-impjiegi u l-familji soċjalment vulnerabbli. Il-gvernijiet iridu jiżguraw li l-ispejjeż ta’ appoġġ għall-enerġija ċivika rinnovabbli jinxterdu madwar is-soċjetà b'mod ġust.

Dawk li jfasslu l-politika fl-Unjoni Ewropea (UE) stabbilixxew b'mod konġunt għan politiku ċar: l-emissjonijiet tas-CO2 għandhom jonqsu bi 80-95 % sal-2050. L-Ewropa ser tiġi trasformata f'ekonomija b'livell baxx ta' emissjonijiet ta' karbonju, li tagħmel użu effiċjenti mir-riżorsi u li tirrispetta l-klima. Din l-aġenda mhijiex immotivata biss minn tħassib dwar it-tibdil fil-klima. Hemm bżonn ta' revoluzzjoni fil-politika dwar l-enerġija biex jiġu indirizzati l-isfidi relatati man-natura finita tal-karburanti fossili, kif ukoll biex tintemm id-dipendenza tal-Ewropa mill-importazzjonijiet tal-enerġija minn reġjuni politikament instabbli. Is-sistemi tal-enerġija jridu jiġu żviluppati b’mod li jiżgura enerġija nadifa, sigura u bi prezz raġonevoli għall-konsumaturi tal-lum, kif ukoll għall-ġenerazzjonijiet ta' wara. L-ippjanar tal-produzzjoni tal-enerġija jrid jinkludi l-esternalitajiet soċjali, ambjentali u tas-saħħa u jikkunsidra l-impatti fuq ġenerazzjonijiet futuri.

L-enerġija rinnovabbli għandha rwol ċentrali x'taqdi f'din it-tranżizzjoni. Id-Direttiva tal-UE dwar l-enerġija rinnovabbli tal-2009[footnoteRef:5] tfasslet biex tippromovi l-produzzjoni tal-enerġija rinnovabbli u biex iżżid is-sigurtà tal-provvista. Tirrikjedi li, sal-2020, kull Stat Membru jkollu sehem partikolari ta' sorsi tal-enerġija rinnovabbli fil-konsum aħħari tal-enerġija tiegħu, u b'hekk jikkontribwixxi għall-għan ġenerali tal-UE ta' sehem ta' 20 % ta' enerġija rinnovabbli. Il-qafas tal-UE għall-klima u l-enerġija tal-2030 jistabbilixxi aktar żieda ta' dan is-sehem għal tal-anqas 27 % sal-2030. Il-Kumitat Ekonomiku u Soċjali Ewropew (KESE) jappoġġja din il-mira[footnoteRef:6] iżda jitlob li l-miri nazzjonali tal-enerġija rinnovabbli jiġu stabbiliti fil-livell tal-Istati Membri, u dan jippermetti lill-Kummissjoni li timponi azzjonijiet u tiżgura li l-Istati Membri jaħdmu favur l-għan komuni. [5: 	Id-Direttiva 2009/28/KE tal-Parlament Ewropew u tal-Kunsill tat-23 ta' April 2009 dwar il-promozzjoni tal-użu tal-enerġija minn sorsi rinnovabbli u li temenda u sussegwentement tħassar id-Direttivi 2001/77/KE u 2003/30/KE.]  [6:  	Opinjoni tal-KESE dwar Qafas ta' politika għall-klima u l-enerġija 2020-2030 (NAT/636).] 


Fl-ittra ta' missjoni tiegħu lill-Kummissarju l-ġdida tal-Enerġija, il-President tal-Kummissjoni, is-Sur Juncker, kiteb: "Jeħtieġ ukoll li nżidu s-sehem tal-enerġiji rinnovabbli fil-kontinent tagħna. Din mhijiex biss kwistjoni ta' politika responsabbli dwar il-klima. Fl-istess ħin huwa bżonn assolut tal-politika industrijali jekk irridu enerġija affordabbli disponibbli fil-perjodu medju. Nemmen bis-sħiħ fil-potenzjal tat-"tkabbir ekoloġiku" u rrid li l-UE ssir il-mexxej dinji fil-qasam tal-enerġiji rinnovabbli."

Il-KESE rrikonoxxa l-isfidi tekniċi, ekonomiċi u soċjali assoċjati mat-tranżizzjoni għal ekonomija effiċjenti fl-użu tar-riżorsi u b'livell baxx ta' karbonju. Ġie espress tħassib dwar it-tqassim tal-ispejjeż u l-benefiċċji ta' tranżizzjoni, dwar l-integrazzjoni ta' sorsi tal-enerġija mxerrda u varjati fis-sistema tal-provvista, dwar infrastruttura ġdida u l-oppożizzjoni lokali għal ċerti tipi ta’ infrastruttura tal-enerġija rinnovabbli. Qiegħda ssir ħidma tajba sabiex jissolvew dawn l-isfidi. L-ispejjeż tat-teknoloġiji tal-enerġija rinnovabbli qed jonqsu minħabba l-iżvilupp teknoloġiku u l-implimentazzjoni fis-suq; u qed isir progress fl-iżvilupp tal-grilji intelliġenti u soluzzjonijiet oħrajn biex jiġu ġestiti l-varjazzjonijiet fil-provvista u d-domanda.

Il-KESE beda jaħdem fuq dan l-istudju konxju tal-fatt li t-tfassil u l-implimentazzjoni ta' politiki tal-enerġija rinnovabbli huma marbuta ma' strutturi tas-suq u aspetti soċjoekonomiċi, talinqas daqs kemm huma dwar kwistjonijiet tekniċi u teknoloġiċi. L-istudju għalhekk m'għandux l-għan li janalizza l-isfidi tekniċi, li huma soġġetti għal dibattiti oħra li għaddejjin bħalissa. Minflok, iħares lejn il-kwistjoni anqas analizzata tar-rwol li qed taqdi s-soċjetà ċivili, jew li tista' u li għandha taqdi, f'dan il-proċess ta' trasformazzjoni importanti.

Ir-rwol tas-soċjetà ċivili huwa limitat għall-osservazzjoni u l-aċċettazzjoni ta' politiki u proġetti ġodda? L-atturi tas-soċjetà ċivili huma kkonsultati, u jekk iva, għandhom impatt jew le? Is-soċjetà ċivili hija integrata bis-sħiħ u tista' taqdi rwol attiv, jew saħansitra anke rwol prinċipali, f'sistema ġdida u aktar deċentralizzata ta' produzzjoni tal-enerġija rinnovabbli? Fl-aħħar, x'inhuma l-fatturi ta' suċċess u l-isfidi f'dan ir-rigward?

S'issa s-soċjetà ċivili kienet biss involuta mill-bogħod fil-produzzjoni tal-enerġija. Is-settur tal-enerġija kien iddeċentralizzat ħafna u r-rwoli kienu maqsuma b'mod ċar. Il-produzzjoni tradizzjonali - u dik regolari - tal-enerġija saret fi ftit unitajiet ċentrali kbar, u l-biċċa kbira tagħhom huma impjanti nukleari jew tal-karburanti fossili. Għadd żgħir ħafna ta' kumpaniji kbar tal-enerġija ddomina s-suq, pereżempju: erba' fil-Ġermanja, sitta fir-Renju Unit u waħda fi Franza. Iċ-ċittadini, il-kumpaniji u l-industrija kienu l-konsumaturi passivi li jħallsu għall-prodotti tal-enerġija.

L-iżvilupp tal-enerġija b'livell baxx ta' emissjonijiet ta' karbonju ser iġib miegħu bidliet fundamentali fis-settur tal-enerġija. Min-natura tagħhom is-sorsi rinnovabbli huma aktar deċentralizzati peress li jagħmlu użu minn riżorsi li sikwit ikunu disponibbli lokalment u jkunu impossibbli jew għaljin wisq biex jiġu trasportati. Il-produzzjoni tal-enerġija u l-elettriku ser iseħħu fl-ambjent immedjat li jgħixu fih iċ-ċittadini, u dan ifisser li l-infrastruttura tal-enerġija ser tkun ħafna aktar viżibbli fil-pajsaġġ.
 
Jeħtieġ li l-politika tiġi aċċettata biex tirnexxi. Dan kien jgħodd għall-politiki preċedenti dwar l-enerġija, u probabbilment huwa aktar validu għall-politiki futuri. Mhijiex biss il-politika globali tal-UE dwar il-klima li għandha bżonn l-appoġġ tas-soċjetà ċivili: kull proġett, kull faċilità eolika, solari jew tal-bijogass għandha bżonn li tiġi aċċettata mill-popolazzjoni lokali. Iktar hemm ċans li l-proġetti jiġu aċċettati meta l-individwi milquta jirrikonoxxu l-benefiċċji tal-bidla fl-ambjent li jgħixu fih; aktar u aktar jekk jibbenefikaw direttament minn dawn il-bidliet.

Mill-perspettiva tat-tibdil fil-klima globali mhuwiex importanti minn hu s-sid jew min jopera t-turbini eoliċi. Mill-perspettiva tal-aċċettazzjoni tal-politika, dan jista' jkun kruċjali. L-implimentazzjoni tad-Direttiva dwar l-Enerġija Rinnovabbli – u tabilħaqq, tal-politika dwar il-klima – għalhekk hija relatata mill-qrib mal-kwistjoni ta' min jingħata aċċess preferenzjali u l-opportunità li jipproduċi u jibbenefika mill-enerġija rinnovabbli: l-investituri esterni li jużaw ir-riżorsi lokali ta' reġjun għall-interess tan-negozju tagħhom, jew il-popolazzjoni lokali li tista' tuża x-xemx, il-bijomassa jew ir-riżorsi tar-riħ tagħhom u mhux biss tiġi ġenerata enerġija iżda wkoll valur reġjonali, opportunitajiet u impjiegi ġodda. Mhux qed jiġi suġġerit li t-tranżizzjoni lejn l-enerġija rinnovabbli għandha, jew tista', titwettaq biss mill-produtturi ż-żgħar waħedhom. Minflok, individwi privati u l-komunitajiet għandhom jingħataw is-setgħa li jikkompetu ma' investituri kbar sabiex jinkiseb il-valur lokali u jaqdu r-rwol importanti tagħhom fit-tranżizzjoni tal-enerġija.

Id-Direttiva dwar l-Enerġija Rinnovabbli tirrikonoxxi l-opportunitajiet ta' tkabbir u impjieg li ġġib magħha l-produzzjoni lokali u reġjonali tal-enerġija minn sorsi rinnovabbli. Hija tappella lill-Istati Membri biex jappoġġjaw il-miżuri ta' żvilupp nazzjonali u reġjonali u jippromovu l-użu tal-fondi strutturali f'dan il-qasam, anke jekk ma tirrikonoxxix b'mod espliċitu u tappoġġja l-iżvilupp tal-enerġija rinnovvabbli mmexxi mill-komunità.

L-istudju tal-SDO investiga l-esperjenza mġarrba b'dawn it-tipi ta' skemi f'sitt Stati Membri. Dan ir-rapport jippreżenta s-sejbiet tal-istudju tal-KESE u jressaq rakkomandazzjonijiet lill-istituzzjonijiet tal-UE u lil dawk li jfasslu l-politika nazzjonali bil-għan li jittejbu l-kundizzjonijiet regolatorji għall-produzzjoni deċentralizzata tal-enerġija rinnovabbli mill-komunitajiet lokali u s-soċjetà ċivili u għall-benefiċċju tagħhom.

Ir-rapport huwa akkumpanjat minn rapporti nazzjonali li fihom informazzjoni addizzjonali dwar kull wieħed mis-sitt Stati Membri li saritilhom żjara matul l-istudju.

L-għan tal-istudju huwa li tingħata tweġiba għal żewġ mistoqsijiet speċifiċi:

· Is-soċjetà ċivili kemm hija involuta fl-implimentazzjoni tad-Direttiva dwar l-Enerġija Rinnovabbli? Is-soċjetà ċivili taġixxi biss bħala osservatur infurmat? Tiġi kkonsultata fil-proċessi tat-teħid tad-deċiżjonijiet? Jew hija direttament involuta fil-produzzjoni tal-enerġija, u b'hekk tikkontribwixxi kif ukoll tibbenefika mit-tranżizzjoni għal ekonomija b'livell baxx ta' emissjonijiet ta' karbonju?

· L-oqfsa regolatorji (l-arranġamenti politiċi, amministrattivi, finanzjarji u tekniċi) kemm jappoġġjaw il-produzzjoni tal-enerġija rinnovabbli mis-soċjetà ċivili?

Sabiex tingħata tweġiba għal dawn il-mistoqsijiet, l-istudju pprova jidentifika strateġiji u miżuri konkreti f'livelli differenti ta' governanza li jagħtu spinta lill-produzzjoni tal-enerġija ċivika rinnovabbli u jorbothom mal-benefiċċji għall-komunità lokali, filwaqt li jenfasizza eżempji tajba u jressaq rakkomandazzjonijiet ta' politika.

F'dan ir-rapport użajna t-terminu enerġija rinnovabbli ċivika biex nirreferu għall-ġenerazzjoni deċentralizzata tal-enerġija rinnovabbli (mill-inqas 50 %) jew li hija operata miċ-ċittadini, l-inizjattivi lokali, il-komunitajiet, l-awtoritajiet lokali, l-istituzzjonijiet ta' karità, l-NGOs, il-bdiewa, il-kooperattivi jew l-SMEs, u toħloq fluss ta' valur lokali li jibqa' fi ħdan ir-reġjun. Mhux il-proġetti kollha tal-enerġija rinnovabbli jġibu valur lill-komunitajiet lokali. Id-definizzjoni ma tinkludix, pereżempju, wind parks li jappartjenu għal korporazzjonijiet kbar, li l-valur miżjud tagħhom ma jibqax fil-komunitajiet lokali.

L-istudju kien ibbażat fuq il-ġbir u l-analiżi ta' sorsi differenti ta' informazzjoni u fuq kollox, fuq il-kontribut li ġie riċevut minn firxa wiesgħa ta' partijiet interessati matul il-missjonijiet fi Stati Membri magħżula. Twettqu l-azzjonijiet li ġejjin:
· Riċerka bbażata biss fuq id-dokumentazzjoni tal-letteratura, id-data statistika u dokumenti tal-politiki nazzjonali;
· intervisti ma' partijiet interessati ewlenin fil-livell tal-UE;
· Stħarriġ onlajn miftuħ għall-awtoritajiet u l-partijiet interessati li jkopri aspetti differenti tal-oqfsa politiċi amministrattivi, tekniċi u finanzjarji fil-livell nazzjonali dwar l-enerġija rinnovabbli;
· missjonijiet f'sitt Stati Membri magħżula, li inkludew workshops u seduti mal-awtoritajiet u l-partijiet interessati, kif ukoll żjarat tal-proġetti lokali tal-enerġija rinnovabbli; Dawn is-sitt pajjiżi ntgħażlu sabiex (a) ikun hemm rappreżentanza ġeografika bbilanċjata tal-UE, (b) jiġu provduti eżempji ta' Stati Membri "ġodda" u "antiki" u (c) jiġu rappreżentati punti ta' tluq u livelli ta' implimentazzjoni differenti tad-Direttiva dwar l-Enerġija Rinnovabbli.
Il-missjonijiet saru f'dawn id-dati:
· il-Ġermanja: mill-11 sat-13 ta' Marzu 2014;
· il-Polonja: mis-7 sad-9 ta' April 2014;
· Franza: mit-23 sal-24 ta' April 2014;
· ir-Renju Unit: mill-5 sas-7 ta' Mejju 2014;
· il-Litwanja: mit-13 sal-15 ta' Mejju 2014;
· il-Bulgarija: mill-14 sas-16 ta' Lulju 2014.

Ta' min jinnota li fil-pajjiżi kollha li ġew miżjura, matul il-perjodu taż-żjarat ta' studju, kienu qed iseħħu riformi konsiderevoli fl-oqfsa ta' politika u l-miżuri dwar l-enerġija rinnovabbli. Għaldaqstant, il-grupp ta' studju kellu l-opportunità li jirreferi għad-dibattiti nazzjonali mqanqlin dwar l-impatti potenzjali ta' dawn ir-riformi fil-qasam tal-enerġija ċivika. Ir-rapporti dwar kull waħda minn dawn il-missjonijiet huma mehmuża ma' dan ir-rapport.

Fid-dawl tal-enfasi fuq is-soċjetà ċivili, l-istudju ħares lejn is-sorsi tal-enerġija rinnovabbli li fihom tipikament jiġu involuti l-komunitajiet lokali u l-produtturi żgħar: il-ġenerazzjoni tal-enerġija mix-xemx (il-kolletturi solari u fotovoltajċi), ir-riħ, il-bijomassa, il-bijogass, u l-mikroimpjanti idroelettriċi‑.

[bookmark: _Toc395310056][bookmark: _Ref395178774][bookmark: _Toc395310057][bookmark: _Toc397891565][bookmark: _Toc397891566][bookmark: _Toc397891567][bookmark: _Toc397891568]L-ekonomija tal-UE għadha tiddependi ħafna mill-karburanti fossili u l-importazzjonijiet tal-karburanti, iżda s-sehem tal-enerġija rinnovabbli fil-konsum tal-enerġija gross finali qed jiżdied b'mod konsistenti. Laħaq l-14.1 % fl-2012[footnoteRef:7], li hu xorta waħda konformi mal-mira tad-Direttiva dwar l-Enerġija Rinnovabbli ta' 20 % sehem mis-sorsi tal-enerġija rinnovabbli fil-konsum tal-enerġija gross finali tal-UE sal-2020. Madanakollu, il-progress kien qed ivarja ħafna madwar l-UE u naqas fl-2014. Jekk din it-tendenza tkompli, l-UE ma tilħaqx il-mira tagħha ta' 20 %. [7:  	Eurostat (2014).] 

Tabella1:Sehem ta' enerġija minn sorsi rinnovabbli għal kull Stat Membru (% tal-konsum tal-enerġija finali gross)
Sors: Stqarrija għall-istampa tal-Eurostat, STAT/14/37, 10.3.2014

[bookmark: _Toc395564689]Skont id-data tal-Eurostat (2012) il-produzzjoni tal-enerġija rinnovabbli fl-UE tiddependi l-iżjed fuq il-bijomassa (46 %) u l-impjanti idroelettricċi (16 %) iżda tipi ġodda ta' enerġija rinnovabbli bħal dik solari fotovoltajka (PV) u l-enerġija mir-riħ qed jiżdiedu u jġibu possibilitajiet ġodda għall-involviment tas-soċjetà ċivili.

[image: ]
[bookmark: _Ref395101843]Tabella2: Il-kapaċità tal-elettriku installata għall-enerġija rinnovabbli fl-UE- 28.
Sors: ibbażat fuq id-data tal-Eurostat

[bookmark: _Ref395035656]Il-konsum finali tal-elettriku minn sorsi rinnovabbli (RES-E) laħaq it-23.5 % fl-2012. Dan is-suċċess huwa parzjalment spjegat minn tkabbir spettakolari fis-settur tal-PV (li jirrappreżenta 23 % tal-kapaċitajiet installati tar-RES-E fl-UE sal-2012) u fis-settur tar-riħ (li jirrappreżenta 35 % tal-kapaċità installata tar-RES-E).

Il-progress fl-enerġija rinovabbli fis-settur tal-enerġija tat-tisħin u tiksiħ (RES-H&C) kien iktar bil-mod: 15.6 % fl-2012. Il-bijomassa tkopri l-15 % tal-produzzjoni tas-sħana u 87% tal-RES H&C. Il-bijogass baqa' lura b'biss 3% tal-RES H&C. Il-bijomassa spissa tintuża biex tipproduċi s-sħana fl-impjanti ta' sħana u enerġija kkombinati (CHP), iżda l-parti l-kbira minnha tinħaraq f'tagħmir ineffiċjenti. Il-bijomassa tal-injam għadha tintuża ħafna fl-Ewropa tal-Lvant, inkluż importazzjonijiet konsiderevoli mir-Russja (fil-każ tal-Polonja). L-enerġija prodotta hija meqjusa bħala enerġija rinnovabbli u l-produtturi jiksbu ċertifikati ekoloġiċi, għalkemm fil-fatt hija ma ġġib l-ebda benefiċċju għat-tnaqqis tal-emissjonijiet u xi drabi tikkontribwixxi għad-deforestazzjoni. Barra minn dan, ħafna mill-impjanti CHP jużaw taħlita ta' karbonju u bijomassa, għaldaqstant, is-sehem irrapportat tal-enerġija rinovabbli diffiċli jkun immonitorjat: kwistjoni li tqajmet mill-partijiet interessati fil-Polonja, il-Litwanja u l-Bulgarija. Fil-Polonja, 70-75 % taċ-ċertifikati ekoloġiċi ngħataw lill-impjanti tal-elettriku li jaħdmu bil-faħam fil-perjodu bejn l-2007 u l-2011, li żied il-profitti tagħhom u fl-istess ħin naqqas il-prezz taċ-ċertifikati ekoloġiċi. Dan it-tnaqqis, min-naħa tiegħu, laqat sew lill-faċilitajiet tal-enerġija mir-riħ u għamilhom ekonomikament mhux vijabbli.

Huwa importanti li jiġi nnotat li d-dibattitu politiku u tas-soċjetà dwar l-enerġija rinnovabbli s'issa ffoka primarjament fuq il-produzzjoni tal-elettriku, filwaqt li l-ġenerazzjoni u l-użu tas-sħana kellu rwol inqas prominenti. Din il-prijorità teħtieġ tiġi rikonsidrata peress li l-użu tal-enerġija huwa ħafna aktar għoli fis-settur tas-sħana milli f'dak tal-elettriku. Barra minn hekk, taħlita tal-produzzjoni tal-elettriku rinnovabbli mal-produzzjoni tas-sħana tista' tkun opportunità eċċellenti biex tinkiseb il-kapaċità ta' ħażna (potenza għat-tisħin) meħtieġa b'mod urġenti, li tista' tiġi użata kemm-il darba fil-kuntest ta' produzzjoni varjabbli tal-enerġija rinnovabbli.

Matul iż-żjara ta' studju, il-KESE ngħata xhieda sew tal-importanza tal-enerġija rinovabbli ċivika: mill-kisba tal-aċċettazzjoni meħtieġa fil-perjodu qasir u dak medju ta' faċilitajiet ġodda ta' produzzjoni, sal-mobilizzazzjoni tal-fondi għat-tranżizzjoni, il-kisba tal-awtosuffiċjenza fit-tul, il-ħolqien ta' valur reġjonali u l-iżvilupp lokali, u t-tmiem ta' monopolji tradizzjonali fis-settur tal-enerġija. Din il-lista ma tissuġġerix li t-tranżizzjoni lejn l-enerġija rinnovabbli għandha, jew tista', titwettaq mis-soċjetà ċivili waħedha. Għall-kuntrarju, huwa importanti li jiġi żgurat li l-oqfsa regolatorji joħolqu kundizzjonijiet ekwi li jippermettu li s-soċjetà ċivili tikkompeti ma' investituri ċentralizzati kbar u li taqdi r-rwol importanti tagħha fit-tranżizzjoni tal-enerġija.

1.1 Is-soċjetà ċivili titlob rwol attiv

Iż-żjarat ta' studju tal-KESE fis-sitt Stati Membri tal-UE, kif ukoll id-dibattiti ma' organizzazzjonijiet tas-soċjetà ċivili fi Brussell, taw xi riżultati mhux mistennija. It-tim ta' studju ra soċjetà ċivili ferm miftuħa[footnoteRef:8], bil-partijiet interessati li mhux biss appoġġjaw l-enerġija rinnovabbli iżda wkoll irrikonoxxew b'mod ċar opportunità għalihom stess fit-tranżizzjoni tal-enerġija. Notevolment, id-diskussjonijiet ma' dawn il-partijiet interessati kienu ddominati minn kunsiderazzjonijiet soċjo-ekonomiċi u kienu ffokati fuq benefiċċji għall-komunità, aktar milli fuq l-għanijiet tal-mitigazzjoni tat-tibdil fil-klima.  [8: 	Dawn inkludew rappreżentanti ta' negozji żgħar, l-akkademja, l-NGOs ambjentali, il-gruppi komunitarji, il-kooperattivi, l-awtoritajiet lokali u reġjonali.] 


Fl-Istati Membri differenti, it-tim iltaqa' ma' rappreżentanti tas-soċjetà ċivili b'livelli differenti ħafna ta' fiduċja. Fil-Ġermanja, il-partijiet interessati ddikjaraw: "m'aħniex nappoġġjaw it-tranżizzjoni tal-enerġija; aħna AĦNA t-trażizzjoni tal-enerġija. L-Energiewende ma saritx minn politiċi jew kumpaniji kbar tal-enerġija; aħna għamilniha. Bil-pressjoni tagħna, ġew stabbiliti l-kundizzjonijiet qafas li għamlu t-tranżizzjoni possibbli." Fil-Polonja, il-Litwanja u l-Bulgarija, min-naħa l-oħra, l-interess qawwi fl-enerġija ċivika rinovabbli jpatti għall-frustrazzjoni estrema bl-ostakli amminstrattivi u finanzjarji għall-parteċipazzjoni fil-proċessi ta' politika u fil-produzzjoni tal-enerġija. Minflok li jirrikonoxxu l-valur u l-potenzjal ġdid tal-politika dwar il-klima u l-enerġija, ir-rappreżentanti tal-gvern f'dawn it-tliet pajjiżi dehru li taw każ l-aktar it-theddid u d-diffikultajiet marbuta mal-enerġija rinovabbli ċivika. Minn naħa, huma qajmu dubji dwar il-kapaċità tal-enerġija rinovabbli biex tkopri partijiet sinifikanti tal-elettriku meħtieġ (argument ta' spiss użat fl-istadji bikrija tat-tranżizzjoni enerġetika) u, min-naħa l-oħra, huma esprimew tħassib dwar ir-rata għolja tal-użu tal-enerġija rinovabbli.
Min-naħa tas-soċjetà ċivili, kien hemm rispons ċar u konsistenti għall-mistoqsija ewlenija tal-istudju: is-soċjetà ċivili trid tipparteċipa b'mod attiv fil-produzzjoni tal-enerġija rinnovabbli. Kif deskritt fil-qosor minn parteċipant fid-dibattitu fil-Polonja: "Ma rridux naraw li oħrajn jieħdu vantaġġ tax-xemx u tar-riħ fir-reġjun tagħna. Irridu nużaw ir-riżorsi tagħna għalina stess." Fl-aħħar nett, it-tim sab xewqa kbira għall-informazzjoni, eżempji tal-aħjar prattika u mudelli ta' suċċess, kif ukoll għal-lezzjoni li ttieħdu, sabiex tiġi evitata r-ripetizzjoni tal-iżbalji.

Tranżizzjoni tal-enerġija ta' suċċess tirrikjedi livell għoli ta' aċċettazzjoni mis-soċjetà ċivili. Matul iż-żjarat tal-KESE, il-partijiet interessati semmew każijiet ta' oppożizzjoni lokali b'saħħitha għall-infrastruttura tal-enerġija rinnovabbli, partikolarment kontra l-parks eoliċi. Dawn huma każijiet tipiċi fejn l-infrastruttura tal-enerġija rinnovabbli tqiegħdet fil-post minn investituri esterni b'benefiċċju jew kumpens minimu għall-komunitajiet lokali. Għall-kuntrarju, fejn iċ-ċittadini u l-intraprendituri lokali ġew involuti fi proġett tal-enerġija rinnovabbli, kienu aktar disposti japprezzaw il-benefiċċji tiegħu u jaċċettaw l-inkonvenjenzi potenzjali jew l-istrutturi l-ġodda fil-pajsaġġ tagħhom. Eżempju eċċellenti tal-importanza tal-involviment lokali ngħata matul dibattitu tal-KESE dwar l-enerġija rinnovabbli fil-komunità f'Novembru 2013[footnoteRef:9]. Ir-reġjun ta' Samsø fid-Danimarka issa jkopri l-ħtiġijiet enerġetiċi kollha tiegħu minn sorsi rinnovabbli, l-aktar minħabba l-involviment taċ-ċittadini permezz ta' proġetti mmexxija mill-komunità. Bħala parti minn sforz biex jinżamm l-appoġġ pubbliku u l-involviment fis-settur tas-sorsi rinnovabbli, l-iżviluppaturi tal-enerġija mir-riħ huma mitluba jbiegħu l-ishma liċ-ċittadini lokali. [9:  	"Inizjattivi ta' enerġija rinnovabbli lokali: eżempji pożittivi, fatturi ta' suċċess u r-rwol tas-soċjetà ċivili", li saret f'Novembru 2013. http://www.eesc.europa.eu/?i=portal.en.events-and-activities-local-renewable-energy.] 


Fl-aħħar iżda mhux l-inqas, l-enerġija rinnovabbli ċivika żżid ukoll is-sensibilizzazzjoni, tqawwi u timmotiva liċ-ċittadini biex jesprimu ruħhom u jipparteċipaw fit-tfassil tal-politika. Il-proċess isaħħaħ id-demokrazija u l-leġittimità tad-deċiżjonijiet tal-atturi politiċi. Tista' tikkontribwixxi għat-titjib tad-djalogu u t-trawwim tal-fiduċja u l-kooperazzjoni bejn l-istituzzjonijiet u s-soċjetà ċivili.

[bookmark: _Ref395197849][bookmark: _Toc398538371][bookmark: _Toc399146025][bookmark: _Toc399257204][bookmark: _Toc408506729][bookmark: _Toc408580962][bookmark: _Toc409444056]L-enerġija ċivika tillibera l-fondi meħtieġa għat-tranżizzjoni għall-enerġija rinnovabbli.

M'hemm l-ebda dubju li l-użu tal-enerġija rinnovabbli u l-infrastruttura assoċjata magħha tirrikjedi mezzi finanzjarji sinifikanti[footnoteRef:10]. Huwa rikonoxxut li l-maġġoranza tal-fondi ser ikollhom jiġu mis-settur privat. Skemi ta' appoġġ imfassla tajjeb setgħu jilliberaw u jservu ta' lieva għal ammont bla qies ta' investimenti miċ-ċittadini, il-komunitajiet u l-intraprendituri lokali. Il-potenzjal tal-investiment ċiviku fit-tranżizzjoni tal-enerġija huwa parzjalment imwettaq, b'differenzi kbar bejn l-Istati Membri tal-UE. Id-Danimarka u l-Ġermanja huma probabbilment l-aħjar eżempji tat-trażizzjoni mwettqa l-iktar mis-soċjetà ċivili.  [10: 	Dan ċertament ma jikkonċernax biss l-enerġija rinnovabbli. Il-Kummissjoni Ewropea, fil-Pakkett dwar il-Klima u l-Enerġija 2020-2030 indikat li "l-kostijiet tat-tranżizzjoni għall-użu baxx tal-karbonju mhumiex sostanzjalment differenti mill-kostijiet li kieku jiġġarbu f'kull każ minħabba l-ħtieġa li tiġġedded is-sistema tal-enerġija li qed teqdiem, il-prezzijiet dejjem telgħin tal-fjuwils fossili u l-aderenza għall-politiki eżistenti dwar il-klima u l-enerġija. Madankollu, se jkun hemm ċaqliqa kbira lil hinn min-nefqa fuq il-fjuwil lejn tagħmir innovattiv li għandu valur miżjud ogħla li se jistimula l-investimenti fi prodotti u servizzi innovattivi, joħloq l-impjiegi u t-tkabbir u jtejjeb il-bilanċ kummerċjali tal-Unjoni."] 


Fil-Ġermanja, l-investimenti fl-enerġija rinnovabbli ċivika ammontaw għal EUR 5.14 biljun fl-2012, waqt li l-fornituri l-kbar tal-enerġija tradizzjonali investew biss EUR 1.7 biljun fl-enerġija rinovabbli fl-istess sena. Il-Kapaċità ta' PV installati attwali fil-Ġermanja huwa aktar minn 30 000 MW u qiegħed jiżdied b'rata ta' 7 MW għal kull ġurnata (li huwa daqs it-total tal-kapaċità PV installati bħalissa fil-Polonja). Kważi nofs il-kapaċità tinsab f'idejn aktar minn 1 000 kooperattiva tal-enerġija, ċittadini u bdiewa.:

[bookmark: _Ref395176306][bookmark: _Ref399154859]Tabella 3: Distribuzzjoni tas-sjieda tal-kapaċità installata tal-enerġija rinnovabbli għall-produzzjoni tal-enerġija fil-Ġermanja (2012).
Sors: Blogg "German Energy Transition" (2014)

Fl-istadji preċedenti tal-Energiewende, l-ispejjeż għolja tal-investiment u, b'mod korrispondenti, tariffi "feed-in" għolja għall-produzzjoni tal-enerġija solari ħolqu inċentivi biex iċ-ċittadini privati jbiegħu l-elettriku solari lill-grilja. Kien hemm bidla definittiva f'dan il-qasam. L-iżviluppi teknoloġiċi drammatiċi u t-tnaqqis korrispondenti tal-ispejjeż ta' investiment għamluha aktar profittabbli għall-produtturi ż-żgħar li jużaw l-elettriku tagħhom stess, u b'hekk tnaqqas l-ammont ta' elettriku mixtri mill-grilja. Dan ippromwova l-isforzi għall-ottimizzazzjoni tal-konsum tal-enerġija proprja sabiex dan iseħħ primarjament waqt il-livelli ta' produzzjoni għolja proprja u naqas pereżempju l-livell għoli ta' konsum tal-enerġija tard wara nofsinhar jew kmieni filgħaxija.

L-enerġija rinnovabbli deċentralizzata tfisser li l-produzzjoni tipikament issir eqreb taċ-ċittadini, b'potenzjal sinifikanti għat-tnaqqis tal-ispejjeż tal-infrastruttura tal-grilja. Barra minn hekk, l-istudju tal-KESE sab li l-produtturi fuq skala żgħira għandhom stennijiet għall-marġni tal-qligħ konsiderevolment aktar baxxi mill-produtturi fuq skala kbira.

[bookmark: _Toc399257206][bookmark: _Toc399257207][bookmark: _Toc399146027][bookmark: _Ref395258590][bookmark: _Ref399168295][bookmark: _Toc399257208][bookmark: _Toc398538372][bookmark: _Toc408506730][bookmark: _Toc408580963][bookmark: _Toc409444057]L-enerġija rinnovabbli ċivika tippromovi l-iżvilupp tal-komunità u tiġġieled il-faqar enerġetiku.

L-enerġija rinnovabbli tuża riżorsi li huma disponibbli lokalment. Meta jkun implimentat il-qafas regolatorju adatt, il-produzzjoni tal-enerġija miċ-ċittadini u l-komunitajiet lokali toħloq fluss ġdid ta' valur li jibqa' fi ħdan ir-reġjun ikkonċernat. Xi komunitajiet tal-enerġija rinnovabbli kapaċi jżommu fir-reġjuni tagħhom riżorsi finanzjarji kbar li kienu jintefqu fuq l-enerġija u l-importazzjoni tal-karburanti fossili, u issa qed jiġu investiti f'impjiegi lokali ġodda u l-iżvilupp soċjoekonomiku.

Eżempju ta' dan hija l-komunità ta' Treuenbrietzen fil-Ġermanja, li waqqfet faċilitajiet tal-bijogass, solari u tar-riħ flimkien maċ-ċittadini tagħha. Il-faċilità tal-bijogass tipproduċu kemm elettriku u kemm sħana, distribwiti permezz tal-grilja tat-tisħin ġdida tal-Komunità, installata minnha stess. Ħtiġijiet ta' tisħin addizzjonali huma parzjalment koperti minn forn tal-laqx tal-injam. Barra minn hekk, il-Komunità stabbiliet unità separata ta' distribuzzjoni tal-elettriku u hija fil-proċess li tibni l-kapaċitajiet ta' ħażna tal-enerġija tagħha stess sabiex issir indipendenti fl-enerġija. Il-prezzijiet tal-elettriku lokali jammontaw għal 16.6 ¢/kWh li huwa 30-35 % taħt il-medja tal-prezzijiet tal-elettriku fil-Ġermanja. Is-sħana hi mogħtija lill-konsumaturi bi prezz ta' 7.5 ¢/kWh, ħafna anqas mill-ispejjeż ta' tisħin bil-gass jew biż-żejt domestiċi. Treuenbrietzen hija xhieda tal-fatt li l-enerġija rinovabbli lokali tista' fil-fatt tiffranka l-flus.

L-inizjattivi tal-enerġija rinnovabbli ċivika jippromwovu l-kooperazzjoni fost id-diversi atturi lokali, kif juri t-tkabbir enormi tal-kooperattivi tal-enerġija madwar l-UE (Tabella 4).

Tabella 4: Ċifri provviżorji u mappa ta' kooperattivi tal-enerġija tal-komunità rreġistrati.
Sors: proġett REScoop (2014)

L-inizjattivi lokali tal-enerġija rinnovabbli huma assoċjati wkoll mal-mudelli kummerċjali innovattivi, l-iżvilupp tal-intrapriża soċjali u ma' kooperazzjoni msaħħa. Il-grupp ta' studju nnota rikkezza ta' kummerċ u ta' innovazzjoni soċjali fil-komunitajiet lokali. Il-faċilità tal-bijogass f'kooperazzjoni ma' diversi azjendi, pereżempju, naqqset ir-riskju għall-kummerċ u ggarantixxiet il-materji prima, filwaqt li solviet il-problema ambjentali tad-demel. Fil-Bulgarija, xi proprjetarji fi blokk ta' appartamenti ffurmaw kooperattiva u investew il-kera mħallsa minn operatur tal-GSM (għal antenna li tqiegħdet fuq il-bejt tar-residenza tagħhom) biex jixtru kolletturi solari termali għall-bini kollu. Bħala eżempju ieħor ta' kreattività fis-soluzzjoni tal-problemi nistgħu nsemmu l-kooperattiva tal-enerġija Ġermaniża li bniet saqaf ta' pannelli fuq il-grawnd tal-futbol lokali u ħallset lura lill-membri tagħha mid-dħul tal-enerġija mibjugħa, kif ukoll billi tagħthom biljetti annwali għal-logħob tat-tim. F'Wales, il-grupp żar inizjattiva tal-enerġija rinnovabbli lokali fil-komunità ta' Talybont-on-Usk li tipprovdi tisħin għall-iskola lokali kif ukoll għal żewġ karozzi elettriċi, li jaħdmu permezz tal-fotovoltajku fuq il-bejt tal-bini muniċipali, għall-użu tar-residenti lokali.

Fiż-żoni rurali tal-Polonja, il-kwalità fqira tal-grilja twassal għal qtugħ frekwenti fil-provvista tal-elettriku, livelli baxxi ta' vultaġġ u problemi relatati. Il-partijiet interessati li ġew ikkonsultati matul il-missjoni tal-KESE ressqu stimi li juru li l-iżvilupp tal-enerġija rinnovabbli lokali f'dawn it-territorji fil-fatt ikun irħas mill-PLN 30-60 biljun[footnoteRef:11] meħtieġa sal-2020 sabiex tiġi rinnovata għalkollox il-grilja fuq distanzi twal. Fl-istrateġija tiegħu tal-iżvilupp reġjonali għall-2020, ir-reġjun ta' Podlaskie fil-Polonja jagħraf li l-enerġija rinnovabbli hija opportunità biex tissaħħaħ l-ekonomija tar-reġjun. Dan jirreferi għall-fatt li kull sena aktar minn PLN 5 biljun[footnoteRef:12] joħorġu 'l barra mir-reġjun għall-importazzjoni tal-enerġija. Peress li l-elettriku u s-sħana jistgħu diġà jiġu ġġenerati lokalment mis-sorsi ta' enerġija rinnovabbli, l-istrateġija reġjonali tagħmel "enfasi fuq l-iżvilupp ta' sistema ta' enerġija lokali deċentralizzata u fuq it-trawwim ta' revoluzzjoni lokali tal-enerġija rinnovabbli, fejn in-nies ikunu s-sidien tal-installazzjonijiet li jipproduċu l-enerġija u s-sħana". Din tiddikjara b'mod ċar li l-investimenti għandhom ikunu primarjament f'idejn iċ-ċittadini sabiex jiġi evitat li r-reġjun jitlef il-flus. [11:  	ca EUR 7 biljun.]  [12:  	ca EUR 1,5 biljun.] 


[bookmark: _Toc399146028][bookmark: _Toc399257209][bookmark: _Toc398538373][bookmark: _Toc408506731][bookmark: _Toc408580964][bookmark: _Toc409444058][bookmark: _Toc395310065]Il-produzzjoni tal-enerġija rinnovabbli ċivika hija kreatur nett tal-impjiegi u tat-tkabbir ekonomiku.

It-tkabbir fis-settur tal-enerġija rinnovabbli joħloq impjiegi ġodda fil-katina tal-valur tiegħu. Dan l-effett ta' ħolqien ta' impjiegi huwa partikolarment għoli fis-setturi tal-effiċjenza enerġetika (0.38 snin ta' impjieg/GWh), il-fotovoltajku (0.87), il-bijokarburanti (0.21) u l-enerġija mir-riħ (0.17) meta mqabbel mal-faħam u l-gass (0.11). Aspett interessanti ieħor huwa li l-biċċa l-kbira tal-impjiegi fis-suq tal-enerġija rinnovabbli huma għal ħaddiema kkwalifikati ħafna, u 5 minn kull 6 impjiegi huma lokali. Għalhekk l-UE għandha tiżgura li l-għarfien u l-ħiliet jiġu żviluppati biex jikkorrispondu mal-bżonnijiet ta' dan is-suq ġdid tax-xogħol. 

[bookmark: _Toc395310066]Fl-istess ħin, anke jekk ir-riżultat nett tal-espansjoni tal-enerġija rinnovabbli huwa pożittiv, it-tranżizzjoni tal-enerġija ser tfisser li xi setturi (ibbażati fuq il-karburanti fossili u, f'ċerti pajjiżi, fuq l-enerġija nukleari) ser jiffaċċjaw telf tas-swieq u tal-impjiegi. Kien hemm tħassib partikolarment qawwi f'dawk il-pajjiżi fejn dawn is-setturi jimpjegaw għadd kbir ta' nies. Għaldaqstant għandhom jiġu implimentati strateġiji nazzjonali sabiex tiġi żgurata tranżizzjoni bla xkiel, jiġu żviluppati l-ħiliet ġodda meħtieġa, u jiġu indirizzati l-impatti soċjali tat-telf tal-impjiegi fis-setturi tradizzjonali tal-enerġija.


[bookmark: _Toc398538378][bookmark: _Toc408506732][bookmark: _Toc408580965][bookmark: _Toc409444059]Id-dibattitu dwar il-prezzijiet u l-ispejjeż tal-enerġija rinnovabbli

Id-dibattiti pubbliċi dwar il-politika tal-enerġija huma normalment dominati mit-tħassib dwar il-prezzijiet, u l-ispejjeż tal-enerġija rinnovabbli kienu tema rikorrenti matul l-istudju. F'xi wħud mill-pajjiżi taż-żjara, il-mekkaniżmi ta' appoġġ għall-enerġija rinnovabbli ġew kritikati minn dawk li jfasslu l-politika u mill-midja bħala s-sors taż-żieda fil-prezzijiet tal-enerġija għall-unitajiet domestiċi. L-ekonomija tan-negozju fl-enerġija rinnovabbli hija essenzjali biex jiġi mifhum il-fatt li għad hemm bżonn tal-appoġġ mill-pubbliku biex jintlaħqu l-miri għall-klima u l-enerġija kif ukoll il-benefiċċji fit-tul, pjuttost milli dan iwassal għal profitti eċċezzjonali fi żminijiet meta l-baġits pubbliċi jkunu taħt pressjoni u skrutinju rigoruż.

Tqum il-mistoqsija dwar f'liema orizzont is-soċjetà qed tfittex li tillimita l-ispejjeż. Soluzzjoni rħisa għal żmien qasir tista' tkun soluzzjoni li tiswa l-flus fit-tul, u viċe-versa. Dan l-argument fih innifsu huwa biżżejjed biex ipoġġi dubju fuq l-argumenti li r-rinnovabbli jiswew ħafna flus u huma ta' piż fuq il-fondi pubbliċi[footnoteRef:13]. Fir-realtà, kif jiġri spiss fil-qasam tat-teknoloġija, volumi akbar fil-produzzjoni jwasslu dejjem għal spejjeż aktar baxxi għal kull unità tal-enerġija rinnovabbli ('l hekk imsejjaħ "learning rate"). L-ispejjeż tal-produzzjoni għall-faċilitajiet tal-enerġija rinnovabbli jiddependu primarjament mill-ispejjeż tal-investiment. Sa dan l-aħħar, it-teknoloġiji tal-enerġija rinnovabbli kienu jiswew aktar mill-faħam u l-enerġija nukleari. Ir-raġuni kienet li dawn it-teknoloġiji kienu immaturi ħafna: l-iżvilupp teknoloġiku seħħ flimkien mad-dħul fis-suq. Fl-2008 fil-Ġermanja, it-tariffa "feed-in" għall-PV kienet 46 ct/KWh, li kienet tikkorrispondi għal spejjeż ta' produzzjoni aktar għoljin dak iż-żmien; illum, hija massimu ta' 12.8 ct/KWh għal faċilitajiet iżgħar sa 10KW (u ħafna aktar baxxa għall-installazzjonijiet ikbar) u tikkorrispondi għall-ispejjeż kontinwi tat-teknoloġija. [13: 	Hawnhekk ta' min jinnota li l-produtturi tal-karburant fossili rċivew $ 523 biljun f'sussidji fl-2011 biss.] 

Tabella 5: Prezz medju għall-konsumatur (prezz nett tas-sistema) għal faċilitajiet ta' PV fuq il-bjut stallati diġà sa 10 kWp.
Sors: BSW

Bil-mod il-mod, it-teknoloġiji tal-enerġija rinnovabbli qed jilħqu livelli ta' prezzijiet li jistgħu jikkompetu mal-faħam, il-gass u n-nukleari[footnoteRef:14]. Ir-riħ mill-art diġà jikkompeti - anke meta l-ispejjeż ambjentali u tas-saħħa esterni tal-enerġija mill-karburanti fossili u s-sorsi nukleari ma jiġux inklużi kompletament fil-prezzijiet tal-bejgħ. Huwa mistenni li l-iżviluppi teknoloġiċi se jkomplu jwasslu għal tnaqqis fl-ispejjeż tal-investiment fl-enerġija rinnovabbli. Fl-istess ħin, ix-xemx u r-riħ huma riżorsi rinnovabbli li jiġu mingħajr spejjeż. Għalhekk, x'aktarx l-elettriku rinnovabbli mhux ser idum ma jsir kompetittiv anke mingħajr sussidji. Din it-tendenza ġiet ikkonfermata mill-Kummissjoni Ewropea, li indikat fil-Komunikazzjoni tagħha dwar il-Qafas tal-Klima u l-Enerġija 2020-2030[footnoteRef:15] li "l-kostijiet tat-tranżizzjoni għall-użu baxx tal-karbonju mhumiex sostanzjalment differenti mill-kostijiet li kieku jiġġarbu f'kull każ minħabba l-ħtieġa li tiġġedded is-sistema tal-enerġija li qed teqdiem, il-prezzijiet dejjem telgħin tal-fjuwils fossili u l-aderenza għall-politiki eżistenti dwar il-klima u l-enerġija. Madankollu, se jkun hemm ċaqliqa kbira lil hinn min-nefqa fuq il-fjuwil lejn tagħmir innovattiv li għandu valur miżjud ogħla li se jistimula l-investimenti fi prodotti u servizzi innovattivi, joħloq l-impjiegi u t-tkabbir u jtejjeb il-bilanċ kummerċjali tal-Unjoni...". [14:  	Xi wħud mill-partijiet interessati li ġew intervistati nnutaw id-dibattitu (li kien għadu għaddej fiż-żmien taż-żjarat ta' studju) dwar żewġ reatturi nukleari fir-Renju Unit, Hinkley Point C. Fil-frattemp, il-Kummissjoni Ewropea approvat is-sussidji li kienu qed jiġu diskussi. Fil-35 sena li ġejjin, l-operatur futur, EDF, se jirċievi 10.9 ¢ għal kull kWh ta' elettriku ġġenerat, aġġustati għar-rati ta' inflazzjoni annwali. Din it-tariffa taqbeż b'mod sinifikanti l-perjodu taż-żmien u l-livell tat-tariffa "feed-in" Ġermaniża għall-enerġija mir-riħ.]  [15:  	COM(2014) 15 final.] 


L-enerġija rinnovabbli deċentralizzata tfisser li l-produzzjoni tipikament issir eqreb taċ-ċittadini, b'potenzjal sinifikanti għat-tnaqqis tal-ispejjeż tal-infrastruttura tal-grilja. Barra minn hekk, l-istudju tal-KESE sab li l-produtturi fuq skala żgħira għandhom stennijiet għall-marġni tal-qligħ konsiderevolment aktar baxxi mill-produtturi fuq skala kbira.

Ukoll, ħafna mill-benefiċċji tal-enerġija rinnovabbli, li jitolbu li tingħata prijorità għall-appoġġ, imorru ferm lil hinn miċ-ċifri ekonomiċi. L-enerġija rinnovabbli tikkontribwixxi għall-mitigazzjoni tat-tibdil fil-klima, il-ħolqien tal-impjiegi u għejxien sostenibbli lokalment, żieda fis-sigurtà enerġetika, tnaqqis tad-dipendenza fuq l-importazzjonijiet minn reġjuni instabbli u l-kisba ta' bilanċ fin-negozji aktar favorevoli għall-UE minħabba li tonqos id-dipendenza fuq il-karburanti fossili. Il-politiki li jinjoraw dawn l-effetti fit-tul u l-ħafna benefiċċji konġunti tal-enerġija rinnovabbli jistgħu jwasslu għal taħlitiet tal-enerġija fil-ġejjieni li jkunu ta' detriment. Ikun ta' ħsara li dan l-iżvilupp inkoraġġanti jintemm billi jinqalbu ta' taħt fuq il-politiki ta' appoġġ hekk kif qed jibdew jagħtu l-frott.

Filwaqt li l-impatt nett tat-tranżizzjoni tal-enerġija fuq l-impjiegi u d-dħul tal-familji huwa mistenni li jkun pożittiv, xi produtturi tal-enerġija konvenzjonali diġà qed jgħaddu minn telf tas-suq b'implikazzjonijiet għall-impjiegi f'dawn is-setturi. Din il-kwistjoni għandha tiġi indirizzata b'mod urġenti u proattiv. L-istrateġiji nazzjonali jridu jiġu implimentati u jiġu koordinati mill-qrib mal-politika tal-użu tal-enerġija rinnovabbli ħalli tiġi assigurata tranżizzjoni bla problemi u ġusta, jiġu provduti ħiliet meħtieġa għal impjiegi ġodda u jiġi indirizzat b'mod immirat kull impatt soċjali negattiv fuq l-impjiegi u l-familji soċjalment vulnerabbli. Il-problema vera tal-faqar għandha tiġi indirizzata permezz ta' miżuri konkreti u mmirati u m'għandhiex tintuża bħala argument biex il-prezzijiet tal-enerġija jinżammu baxxi b'mod artifiċjali (pereżempju l-Bulgarija). Il-problema vera tat-telf ta' impjiegi fis-settur (li parti minnu mhux bilfors huwa marbut maż-żieda fl-enerġija rinnovabbli) m'għandhiex tintuża bħala argument ħalli jitwaqqaf il-progress f'enerġiji rinnovabbli deċentralizzati (pereżempju fil-Polonja). Il-gvernijiet għandhom jieħdu r-responsabbiltà li jimmaniġġjaw l-impatt soċjoekonomiku mit-tranżizzjoni għal ekonomija b'livelli baxxi ta' karbonju għall-benefiċċju aħħari tas-setturi kollha tas-soċjetà.

Kif ġie nnotat fir-Rapport ta' Progress tal-Kummissjoni dwar id-Direttiva dwar l-Enerġija Rinnovabbli (2013)[footnoteRef:16], minkejja li l-ispejjeż tat-teknoloġiji tal-enerġija rinnovabbli qegħdin dejjem jonqsu, l-appoġġ għall-implimentazzjoni tal-enerġija rinnovabbli huwa meħtieġ għat-tnedija tal-enerġija rinnovabbli sakemm ma jkunx hemm suq intern tal-enerġija fl-UE li huwa miftuħ u mmirat lejn il-kompetizzjoni sabiex jaslu fi tmiemhom in-nuqqasijiet tas-suq u jiġu internalizzati l-ispejjeż tas-saħħa u dawk ambjentali u soċjali tal-użu tal-karburant fossili. L-ipprezzar tal-karbonju huwa possibbiltà waħda għall-internalizzazzjoni tal-ispejjeż esterni. Dan jgħolli l-ispejjeż relattivi ta' teknoloġiji bbażati fuq il-karburanti fossili. Id-dħul li jinkiseb mill-bejgħ tal-kwoti jista' jiġi riċiklat jew jingħata lill-fondi ta' appoġġ tal-enerġija rinnovabbli.  [16:  	COM(2013) 175 final.] 

Il-koerenza u l-istabbiltà politika huma fattur ewlieni għal kwalunkwe investiment, inkluż fl-enerġija rinnovabbli, kif ġie enfasizzat tajjeb mill-partijiet interessati matul iż-żjarat ta' studju kollha. Politiki stabbli u armonizzati jippermettu li l-investituri jippjanaw, jindirizzaw ir-riskji u jiksbu aċċess għall-kreditu.
Pereżempju l-Att Ġermaniż dwar l-Enerġija Rinnovabbli (EEG) bl-istrumenti ċentrali tiegħu ta' aċċess faċli għall-grilja, bil-prijorità għas-sorsi ta' enerġija rinnovabbli, bil-kummerċjalizzazzjoni mill-operatur tal-grilja u b'tariffa "feed-in" garantita għal 20 sena, ipprovda sigurtà tal-investiment eċċellenti u ppermetta lill-enerġija ċivika tiżviluppa b'rata ħafna aktar mgħaġġla milli wieħed seta' jobsor.

Jekk dan il-pedament stabbli jinbidel jista' jkun hemm konsegwenzi detrimentali, ibda mill-inċertezza għall-investitur iż-żgħir li, wara l-fażi ta' ppjanar, il-proġett tabilħaqq jirċievi appoġġ finanzjarju (pereżempju minħabba l-introduzzjoni ta' limitu annwali għal stallazzjonijiet ġodda). Madankollu, ir-riformi radikali tal-politika kienu qed jiġu diskussi[footnoteRef:17] fiż-żmien jew qrib il-ħabta taż-żjarat fil-Ġermanja, il-Polonja, Franza u r-Renju Unit. Fil-Bulgarija, xi produtturi żgħar ikkummentaw dwar liġijiet kontradittorji u d-deċiżjoni tal-gvern li tintemm it-tnedija tal-enerġija rinnovabbli mill-2013, wara li ġie ddikjarat li l-mira tal-2020 intlaħqet. Prattika inaċċettabbli għal kollox huwa t-tibdil retrospettiv fil-kundizzjonijiet ta' qafas wara t-tnedija tal-operazzjonijiet ta' enerġija rinnovabbli, eż. fil-Bulgarija, fejn l-investituri fil-faċilitajiet fotovoltajċi fuq skala żgħira u faċiltajiet eoliċi ffaċċjaw insolvenza minħabba l-introduzzjoni ta' taxxi ġodda u tariffi fuq l-enerġija rinnovabbli. Minkejja li l-20 % taxxa fuq l-elettriku mir-riħ u mix-xemx introdotta f'Jannar 2014 ġiet ikkanċellata mill-Qorti Suprema tal-Bulgarija f'Lulju 2014, l-operaturi ma ħadux lura l-ħlasijiet li kienu diġà saru matul dak il-perjodu. Moratorju fuq l-iskemi ta’ appoġġ għall-fotovoltajku fi Franza fl-2010 wassal ukoll biex l-investimenti jieqfu għal kollox.  [17:  	F'xi każijiet, bħal fil-Ġermanja u l-Polonja, dawn diġà daħlu fis-seħħ.] 

Tabella 6: Inċertezza fil-politiki dwar l-enerġija rinnovabbli madwar l-UE.
Sors: EDP Renováveis (2013)

L-inċertezza legali mhijiex biss fattur destabbilizzanti għall-investimenti iżda r-riformi reċenti tal-politika juru tendenza ċara ta' tnaqqis fl-appoġġ għall-produtturi żgħar u dan jiżvantaġġahom meta mqabbla ma' produtturi kbar (pereżempju bl-introduzzjoni ta' offerti u irkanti għall-produzzjoni tal-enerġija rinnovabbli). Id-dibattiti fil-pajjiżi kollha miżjura wrew li l-produtturi kollha tal-enerġija rinnovabbli għall-komunità nnotaw rabta bejn din it-tendenza u l-Linji Gwida tal-Kummissjoni Ewropea dwar l-Għajnuna mill-Istat għall-protezzjoni ambjentali u l-enerġija 2014-2020[footnoteRef:18]. Dawn il-linji gwida introduċew limitazzjonijiet sinifikanti fuq id-deċiżjoni tal-Istati Membri li jiggarantixxu tariffi "feed-in" għall-investimenti fl-enerġija rinnovabbli wara l- 2016. Il-parteċipanti f'seduti lokali rrikonoxxew il-bżonn li jiġi evitat kumpens żejjed u li tiġi żviluppata l-enerġija rinnovabbli b'mod kost-effettiv. Madankollu, huma jqisu r-riformi reċenti tal-oqfsa ta' appoġġ għall-enerġija rinnovabbli bħala deregolamentazzjoni. Uħud innotaw li, wara l-argumenti ta' kost-effettività jew tnaqqis fl-ispejjeż, hemm tendenza ta' ċentralizzazzjoni mill-ġdid immexxija mill-UE. [18:  	http://eur-lex.europa.eu/legal-content/EN/TXT/?uri=CELEX:52014XC0628%2801%29.] 


Skont l-Aġenzija Internazzjonali tal-Enerġija[footnoteRef:19], "hekk kif l-enerġija rinnovabbli qed issir alternattiva bi prezz kompetittiv f'għadd dejjem jikber ta' każijiet, l-inċertezza politika qed tiżdied f'xi swieq ewlenin tal-OECD". L-effett skoraġġanti tat-tibdil fl-oqfsa regolatorji diġà qed jinħass fl-2014, u l-UE tinsab fir-riskju li ma tilħaqx il-mira tagħha tal-2020 għal 20 % tal-enerġija rinnovabbli fil-konsum finali gross. [19: 	Medium-Term Renewable Energy Market Report 2014 -- Market Analysis and Forecasts to 2020, Aġenzija Internazzjonali tal-Enerġija.] 

Apparti l-istabbiltà politika, il-proċess demokratiku tat-tfassil tal-politika u r-riforma huwa kwistjoni ewlenija li ħarġet fid-dieher mill-istudju tal-KESE. Kif rakkomandat mill-KESE fl-inizjattiva tiegħu dwar id-Djalogu Ewropew dwar l-Enerġija, sabiex kwalunkwe politika tkun tista' tirnexxi u biex ir-riżultati tagħha jkunu sostenibbli, għandha tiġi żviluppata f'dibattitu miftuħ u trasparenti mal-partijiet interessati tas-soċjetà ċivili. Dan huwa essenzjali għall-ħolqien ta' fehim komuni tal-kwistjonijiet ikkonċernati, filwaqt li jiġu definiti għanijiet komuni u jiġi żgurat appoġġ wiesa' għall-implimentazzjoni. Filwaqt li t-tranżizzjoni tal-enerġija fil-Ġermanja u d-Danimarka kienet proċess minn isfel għal fuq fejn id-deċiżjonijiet dwar il-politiki kienu immexxija u implimentati fil-biċċa l-kbira mis-soċjetà ċivili, f'pajjiżi oħra li ġew studjati (il-Bulgarija, il-Polonja), il-grupp ma sab l-ebda ħjiel la ta' djalogu ġenwin u lanqas ta' fiduċja bejn l-awtoritajiet u l-produtturi tal-enerġija ċivika.

Il-produtturi żgħar mhux bilfors ikunu esperti fl-enerġija u għalhekk jeħtieġ ikollhom aċċess għal appoġġ u gwida, flimkien ma' proċeduri amministrattivi sempliċi, trasparenti u kompletati bi skadenzi raġonevoli. Kien hemm differenzi kbar ħafna fost l-Istati Membri li ġew studjati fil-proċeduri u ż-żmien meħtieġ għall-approvazzjoni għal stallazzjonijiet żgħar tal-enerġija rinnovabbli, u dawn id-differenzi kienu marbutin mar-rati tat-tnedija tal-enerġija ċivika. Pereżempju, filwaqt li fil-Ġermanja l-approvazzjoni ta' pannell solari għal fuq il-bejt tieħu anqas minn ġurnata xogħol u tirrikjedi li timtela formola għall-applikazzjoni elettronika, f'pajjiżi oħra bħall-Bulgarija, il-Litwanja, il-Polonja u r-Renju Unit (Wales) il-partijiet interessati ddeskrivew proċeduri kumplikati li jtulu x-xhur - jekk mhux is-snin. Li wieħed isib triqtu fis-sistema ta' approvazzjoni u ppjanar li ttul tista' tkun ta' spejjeż u riskju għall-produtturi ż-żgħar, speċjalment meta l-qafas regolatorju u t-tariffi "feed-in" jgħaddu minn tibdil sinifikanti fl-istess perjodu.

· Trasferiment prijoritarju fil-grilja
L-enerġija rinnovabbli għandha tirċievi prijorità fit-trasferiment fil-grilja fuq is-sorsi nukleari u dawk fossili, jiġifieri hija għandha tinbiegħ l-ewwel lill-operaturi tas-sistemi tal-elettriku. Fil-Ġermanja din il-prijorità ġiet stabbilita mill-Att tal-Enerġija Rinnovabbli tal-2000, u nżammet fil-liġi riformata tal-2014.

Tariffi “feed-in” (FiT)
L-aktar mekkaniżmu ta' appoġġ komuni għall-enerġija rinovabbli huwa t-tariffi feed-in (FiT) li joffru ftehimiet ta' xiri fit-tul (10‑25 sena) għall-forniment tal-enerġija rinnovabbli fil-grilja, li jinbiegħu fis-suq mill-operatur tal-grilja. Il-produttur jirċievi l-FiT fissa u jeħles mill-bżonn tal-kummerċjalizzazzjoni diretta.

Il-FiT għandhom jinżammu bħala l-mekkaniżmu ta' appoġġ ewlieni għall-proġetti tal-enerġija rinnovabbli ċivika. Jipprovdu mod sempliċi u affidabbli għall-produtturi biex jikkalkulaw b'mod eżatt l-investiment u r-ritorn tagħhom. Iċ-ċertezza ta' investiment li dan joħloq iżżid il-possibbiltajiet għal żviluppaturi żgħar biex jiksbu l-krediti neċessarji.

Fil-każ tal-Energiewende Ġermaniża, il-FiT ġew iffinanzjati permezz tal-hekk imsejħa imposta tal-enerġija rinnovabbli (imposta EEG) li tirrappreżenta d-differenza bejn il-prezz tal-elettriku fil-borża u l-FiT garantiti (li kien >50 ¢/kWh għall-PV fil-bidunett tal-Energiewende, u huwa 12 ¢/kWh bħalissa). Matul l-ogħla produzzjoni tal-elettriku, il-prezz tal-borża jonqos, b'hekk iżid l-imposta EEG. It-tnaqqis drastiku fil-prezzjiet tal-elettriku madanakollu mhux biss minħabba l-produzzjoni żejda tal-enerġija rinnovabbli iżda wkoll minħabba l-falliment tal-ETS; minħabba elettriku bi prezz baxx mill-impjanti tal-faħam (li ma jinkludix l-ispejjez lis-soċjetà marbuta mal-ambjent u s-saħħa); minħabba n-nuqqas ta' żvilupp bis-sħiħ tas-suq elettriku u l-ġestjoni tal-ġrilja u l-kapaċitajiet ta' ħżin.

Billi l-iżviluppi teknoloġiċi wasslu għal tnaqqis drammatiku fl-ispejjeż għall-enerġija mir-riħ u fotovoltajka, il-gvernijiet f'xi Stati Membri tal-UE ma rreaġixxewx malajr biżżejjed biex inaqqsu t-tariffi għall-faċilitajiet ġodda. B'hekk, numru ta' faċilitajiet ġodda tal-enerġija rinnovabbli ngħataw kuntratti fit-tul b'FiT li jaqbeż b'mod sinifikanti l-investimenti li saru, u dan irriżulta fi profitti għolja b'mod sproporzjonat għal dawn il-faċilitajiet. Fil-fatt, il-FiT jistgħu jiġu faċilment u regolarment adattati għall-ispejjeż tal-investiment li kontinwament jonqsu. Dawn diġà tnaqqsu u huma soġġetti għal aġġornamenti regolari f'ħafna pajjiżi. Madankollu, il-prezzijiet tal-enerġija — u b'mod inġust, l-immaġni tal-enerġija rinnovabbli u tal-FIT — jistgħu jiġu affettwati għas-snin li ġejjin minn dan id-dewmien fir-reazzjoni regolatorja.

Sabiex il-varjazzjonijiet fil-provvista u l-effett drammatiku li jkollhom fuq il-prezzijiet tal-elettriku fl-aktar livell għoli jiġu indirizzati, is-sistema tal-FiT tista' tiġi kumplementata b'mekkaniżmi ta' ġestjoni tal-enerġija li jittrattaw il-varjazzjonijiet, pereżempju l-metraġġ tan-netwerk, il-grilji intelliġenti u l-iżvilupp tal-kapaċità ta' ħżin (ara aktar 'l isfel).

Primjums feed-in
Ir-riformi ta' politika reċenti raw tibdil kbir fil-primjums feed-in, li jfisser li l-produtturi tal-enerġija rinnovabbli ('il fuq minn ċerta kapaċità installata) ser jiġu meħtieġa jbigħu l-elettriku tagħhom direttament fis-suq tal-enerġija, u jirċievu ħlas barra mill-prezz tas-suq. L-introduzzjoni ta' primjums fis-suq joħolqu tħassib fost il-produtturi tal-enerġija ċivika. Il-kummerċjalizzazzjoni diretta ġġib piżijiet loġistiċi ġodda u sinifikanti għall-produtturi żgħar u ta' daqs medju u tnaqqas il-prospetti tagħhom li jiksbu finanzjament għall-proġetti, peress li l-primjum feed-in għandu wkoll anqas ċans li jitqies bħala fluss ta' dħul bankabbli minn min isellef.

· Il-metraġġ tan-nett
Il-metraġġ tan‑nett joffri opportunità importanti għall-promozzjoni tal-enerġija ċivika, billi jippermetti li l-produtturi mqabbdin mal-grilja jużaw l-enerġija tagħhom u jbigħu l-enerġija żejda lill-grilja. Il-metraġġ tan-nett jista' jippermetti lill-produtturi-konsumaturi li jieħdu mill-grilja aktar tard l-ammont eżatt ta' elettriku li jkunu poġġew fiha, filwaqt li jħallsu l-ispejjeż tal-grilja biss. Dan, flimkien ma' miżuri ta' ġestjoni tal-enerġija, jistgħu jibdlu l-grilja pubblika f'maħżen virtwali ġenwin. Id-Danimarka implimentat sistema għall-PV fl-1998 b'suċċess konsiderevoli. Il-Parlament Litwan, min-naħa tiegħu, beda jiddiskuti l-ewwel proposta leġislattiva fil-bidu tal-2014.

· Sistemi ta' kwoti
Mekkaniżmu ieħor ta' appoġġ li huwa mifrux huwa l-istabbiliment ta' obbligi ta' kwoti għall-enerġija rinnovabbli. Dawn is-sistemi huma f'livelli differenti ta' implimentazzjoni u jaħdmu b'rati differenti ta' suċċess f'pajjiżi differenti. Fil-Polonja, pereżempju, id-distributuri tal-enerġija huma obbligati jixtru "ċertifikati ekoloġiċi" mis-suq, anke jekk ħafna minn dawn iċ-ċertifikati joriġinaw minn impjanti tal-faħam tradizzjonali fejn tinħaraq ukoll il-bijomassa (parzjalment impurtata mir-Russja). It-twaqqif taċ-Ċertifikati Ekoloġiċi kellhom jappoġġjaw l-użu tal-enerġija rinnovabbli; mandanakollu, l-istudju tal-KESE wera li minflok kisbu dan, indirettament għamlu l-elettriku li ġej mill-faħam irħas. Barra minn hekk, l-użu fuq skala wiesgħa tal-bijomassa wassal għal tnaqqis drammatiku tal-prezz taċ-ċertifikati ekoloġiċi fil-Polonja u għalhekk tar-redditi pereżempju fuq l-investimenti f'enerġija mir-riħ. L-istrument taċ-ċertifikati ekoloġiċi sar kompletament ineffikaċi, jew saħansitra kontro-effettiv. F'dan is-sens, il-FIT huwa strument ħafna aktar prevedibbli li joffri ħlas aħjar għall-produtturi, partikolarment fil-każ ta' teknoloġiji li jiswew ħafna.

· Appoġġ għall-investiment
Il-mekkaniżmi li ssemmew aktar 'il fuq jippremjaw il-produzzjoni, iżda peress li ħafna mill-enerġija rinnovabbli teħtieġ kapital kbir, hemm ukoll diversi strumenti li jindirizzaw l-ostakli għall-investiment. L-investituri fil-faċilitajiet ta' kapaċità żgħira u medja tipikament jingħataw il-possibbiltà li jagħżlu bejn li jirċievu tariffi feed-in u li jiksbu appoġġ għall-investiment ta' darba biex inaqqsu l-ispejjeż tal-bidu. Dawn l-iskemi jistgħu jkunu ta' interess partikolari f'reġjuni li jirċievu fondi strutturali. Dawn għandhom jiġu aġġustati b'attenzjoni u ġestiti b'mod li jiġi evitat qligħ żejjed, l-ineffiċjenzi li jwasslu għal prezzijiet tal-enerġija għoljin u għal taħlitiet ta' enerġija subottimali, jew għall-fluss possibbli tal-fondi ta' appoġġ mill-enerġija ċivika għall-fondi hedge.

	Kaxxa 1: L-eżempju tat-Trażizzjoni Enerġetika Ġermaniża (Energiewende).
Fl-ewwel nofs tal-2014, aktar minn 30 % tal-elettriku kkunsmat fil-Ġermanja ġie minn sorsi rinnovabbli. Iż-żieda tremenda tal-enerġija rinnovabbli fil-Ġermanja kienet fil-biċċa l-kbira dovuta għall-Att Ġermaniż dwar l-Enerġija Rinnovabbli li daħal fis-seħħ fl-2000. L-att ma ppromoviex espliċitament il-promozzjoni tal-enerġija ċivika iżda stabbilixxa l-kundizzjonijiet qafas li ppermettew lis-soċjetà ċivili ssir produttur attiv tal-enerġija rinnovabbli. L-att stabbilixxa:
· proċeduri ta' ppjanar u approvazzjoni sempliċi għall-investituri (mingħajr ostakli amministrattivi)
· aċċess faċli għall-grilja
· dispaċċ prijoritarju għall-grilja gћall-enerġija rinnovabbli fuq dik nukleari u fossili
· tariffi fissi feed-in għal 20 snin
· kummerċjalizzazzjoni tal-elettriku mill-operatur tal-grilja
· appoġġ għall-investiment permezz ta' krediti preferenzjali għall-faċilitajiet tal-enerġija rinnovabbli mill-Faċilità ta' Kreditu tal-Istat għar-Rikostruzzjoni (KfW)
· kopertura tal-ispejjeż li jirriżultaw mill-att permezz tal-Imposta dwar l-Att dwar l-Enerġija Rinnovabbli fuq il-prezzijiet tal-elettriku. Industriji li partikolarment jużaw ħafna enerġija setgħu jiġu eżentati minn din l-imposta sabiex ma ssirx ħsara lill-kompetittività internazzjonali tagħhom.




Fil-pajjiżi li żar il-KESE, ħarġet stampa kumplessa ta' tariffi, kwoti, għotjiet u sussidji. Din il-kumplessità hija parzjalment iġġustifikata mill-ħtieġa li ssir distinzjoni fl-iskemi ta' appoġġ, iżda għandha tinżamm għal minimu:
· Id-differenzjazzjoni skont il-karburant jew it-teknoloġija tistimola l-iżvilupp ta' teknoloġiji bi spejjeż differenti li ma jistgħux jikkompetu direttament ma' xulxin, u b'hekk ikun hemm rata ta' tagħlim aktar mgħaġġla. Tista' tindirizza wkoll speċifiċitajiet tal-istruttura tal-ispejjeż;
· Id-differenzjazzjoni skont il-klassi tal-qawwa tevita li l-qligħ ikun eċċessiv minħabba fl-ekonomija ta' skala, u tista' tintuża wkoll biex tistimola l-enerġija ċivika, li s-soltu tiġi assoċjata ma' kapaċitajiet baxxi tal-enerġija;
· Id-differenzjazzjoni skont il-vettur tal-enerġija (pereżempju elettriku jew sħana) tagħmilha possibbli li jintlaħqu l-miri speċifiċi għal kull wieħed. B'kuntrast mas-settur tal-enerġija, li fih il-FiT is-soltu jitħallsu għal aktar minn 10 snin, il-produzzjoni tas-sħana rinnovabbli tiġi stimolata l-aktar permezz ta' self u għotjiet li jikkontribwixxu biex ikopru l-ispejjeż tal-investiment. Il-fonds chaleur Franċiż huma eżempju tajjeb ta' dan. Fil-bidu tal-2015, il-Litwanja ser timplimenta wkoll obbligi tat-tip RES-H&C għall-bini ġdid kollu u għall-bini eżistenti li ser isirulu rinnovazzjonijiet kbar.

· Approċċ kawt fir-rigward tas-sejħiet għall-offerti

Riformi riċenti tal-enerġija rinnovabbli jappoġġjaw l-offerti introdotti mill-oqfsa f'ħafna mill-pajjiżi studjati bħala proċedura prinċipali li tattribwixxi l-FiT jew il-primjums għall-enerġija rinnovabbli. Il-kapaċitajiet ta' produzzjoni baxxa ħafna biss se jiġu eżentati mill-proċess tal-irkantar fil-futur. Din ix-xejra hija tal-anqas parzjalment appoġġjata mil-linji gwida tal-KE dwar l-għajnuna tal-Istat għall-enerġija u l-ambjent.

Il-partijiet interessati fil-pajjiżi li saritilhom żjara semmgħu t-tħassib tagħhom dwar proċeduri tas-sejħiet tal-offerti kumplikati u għoljin, li jżidu wkoll l-ispejjeż tal-iffinanzjar u jnaqqsu l-possibbiltà li jinkiseb kreditu minħabba riskji ogħla tal-investiment (inċertezza li l-appoġġ jinkiseb). Il-piż finanzjarju sproporzjonat għal proġetti fuq skala żgħira, flimkien mal-fatt li l-produtturi ż-żgħar ma tantx jistgħu jipprovdu l-kwantitajiet tipikament meħtieġa għall-offerti, jeskludu b'mod effettiv lis-soċjetà ċivili u l-komunitajiet lokali milli jgawdu l-benefiċċji tal-appoġġ għall-enerġija rinnovabbli. Dan jista' wkoll jeqred il-kompetizzjoni fis-swieq tal-enerġija peress li huma biss ftit produtturi kbar li jkollhom il-kapaċità li jipparteċipaw f'offerti.

L-offerti jiffavorixxu lill-produtturi l-kbar u b'hekk jgħinu r-riċentralizzazzjoni possibbli u jieħdu l-produzzjoni minn idejn l-individwi u l-komunitajiet. Jekk il-produtturi ċentralizzati l-kbar jingħataw vantaġġ jistgħu jiżdiedu l-prezzijiet tal-konsumaturi minħabba l-aspettattivi ta' marġni ta' profitt ogħla tal-intrapriżi l-kbar minn dawk ta' produtturi tal-enerġija ċivika. Barra minn hekk, is-sejħiet għall-offerti ma jaħdmux fejn m'hemmx suq tal-enerġija. L-esperjenza li nqasmet f'xi pajjiżi li saritilhom żjara (partikolarment ir-Renju Unit) tissuġġerixxi li s-sejħiet għall-offerti fil-fatt iżidu l-ispejjeż globali u r-riskju tad-dewmien u l-kanċellazzjonijiet ta' proġetti. Is-sejħiet għall-offerti kienet l-ewwel sistema ta' appoġġ għas-sorsi ta' enerġija rinnovabbli fir-Renju Unit, u ġiet abbandunata favur sistema ta' kwoti, li mbagħad ġiet sostitwit bil-FiT għal proġetti taħt il-5 MW.

Limiti massimi mhux riġidi wisq għall-miri tal-enerġija rinnovabbli
Għadd ta' Stati Membri tal-UE implimentaw mekkaniżmi li jnaqqsu r-rata ta' żvilupp tal-enerġija rinnovabbli billi naqqsu jew neħħew l-appoġġ malli ntlaħqu l-miri għall-perjodu. Fost l-Istati Membri li saritilhom żjara waqt l-istudju, il-Bulgarija kien eżempju li jolqot b'mod partikolari: fl-2013 il-gvern iddikjara li l-mira nazzjonali għall-enerġija rinnovabbli sal-2020 ta' 16% kienet intlaħqet; minn dak iż-żmien, l-operaturi tal-grilja użaw dan l-argument biex jirrifjutaw li jqabbdu produtturi ġodda tal-elettriku rinnovabbli mal-grilja. Il-Litwanja stabbiliet limitu massimu għall-appoġġ pubbliku għall-elettriku rinnovabbli meta stabbiliet miri pjuttost neqsin mill-ambizzjoni għal kull wieħed mit-teknoloġiji tal-enerġija rinnovabbli ewlenin. Bl-eċċezzjoni tal-enerġija mill-ilma, iż-żewġ kapaċitajiet intlaħqu f'inqas minn sentejn.

Il-ħtieġa li t-tkabbir tas-settur rinnovabbli jsir aktar prevedibbli u l-ġestjoni tal-ispejjeż soċjali u ekonomiċi relatati jista' jkun argument validu għat-tpoġġija ta' limiti massimi. Madankollu huwa essenzjali li l-limiti massimi ma jġibux fi tmiemhom l-aspirazzjonijiet tal-Istati Membri għat-tranżizzjoni fl-enerġija, jew ikunu mod kif jiġi blukkat il-progress fejn dan seta' u kellu jkompli.

Tneħħija tal-ostakli għall-konnessjoni tal-grilji
Il-kapaċitajiet baxxi tal-enerġija bħalma huma dawk li jipprovdu l-enerġija ċivika huma spiss kollegati man-netwerk ta' distribuzzjoni. Madankollu, il-konnessjoni mal-grilja, kemm f'termini ta' proċeduri amministrattivi, żmien ta' stennija kif ukoll fi spejjeż, għadha problematika f'ħafna mill-pajjiżi studjati. Għalkemm il-konnessjoni tal-proġett tal-enerġija rinnovabbli mal-grilja jrid jingħata skont id-Direttiva dwar l-enerġija minn sorsi rinnovabbli, l-ispejjeż għoljin imposti minn ċerti operaturi fil-fatt ifixklu l-eżerċitar ta' dan id-dritt. L-għadd ta' siti ta' konnessjoni għal proġett ġdid huwa spiss limitat u għaldaqstant il-produtturi tal-enerġija ċivika jistgħu ma jkunux f'pożizzjoni li jikkollegaw bi prezz raġjonevoli. Is-siti mikro mhux konnessi mal-grilja (micro off-grids) jistgħu jduru ma' dan in-nuqqas u anke jkunu s-soluzzjoni t-tajba mill-perspettiva tal-ispejjeż għal żoni remoti fejn in-netwerk tal-grilja huwa dgħajjef jew nieqes (l-Att Ġermaniż dwar l-enerġija rinnovabbli (EEG) jipprovdi eżempju eċċellenti ta' prattika tajba fil-konnessjoni mal-grilja[footnoteRef:20]). [20: 	EEG § 8 Konnessjoni "(1) L-operaturi tal-grilja ser jagħtu konnessjoni man-netwerk immedjatament u b'faċilitajiet ta' prijorità lill-produzzjoni tal-elettriku mis-sorsi rinnovabbli u mill-gass tal-minieri, fil-punt tal-grilja li huwa adatt f'termini ta' livell ta' voltaġġ u li huwa fl-iqsar linja dritta mill-post tal-faċilità, sakemm ma jintweriex li din il-grilja jew grilja oħra għandhom punti ta' konnessjoni aktar adatti teknikament jew ekonomikament; il-kunsiderazzjoni tal-punt ta' konnessjoni ekonomikament aktar adatt għandu jqis l-ispejjeż tal-konnessjoni diretta.	 F'każ li faċilità waħda jew aktar b'kapaċità ta' installazzjoni kombinata li tkun aktar baxxa minn 30 KW tkun f'żona li fiha diġà konnessjoni mal-grilja, din titqies bħala l-punt adatt ta' konnessjoni."] 


Eżenzjoni mill-kummerċjalizzazzjoni diretta
Il-kummerċjalizzazzjoni diretta ġġib piżijiet loġistiċi ġodda u sinifikanti għall-produtturi tal-enerġija ċivika u tnaqqas il-prospetti tagħhom li jiksbu finanzjament għall-proġetti, peress li l-primjum tal-"feed-in" għandu wkoll anqas ċans li jitqies bħala fluss ta' dħul bankabbli minn bank li jsellef.

Is-sistemi ta' grilja tal-legat ġew iddisinjati fi żmien meta l-produzzjoni tal-enerġija kienet ċentralizzata u l-flussi kienu f'direzzjoni waħda mill-ġeneraturi tal-enerġija ta' skala kbira b'vultaġġ għoli lill-konsumaturi f'vultaġġ aktar baxx. Il-grilji jeħtieġ jiġu aġġustati għall-karatteristiċi tal-enerġija rinnovabbli li hija mxerrda u tvarja bħalma hi l-enerġija mir-riħ, mix-xemx u mill-mareat. Il-ħolqien tagħhom jeħtieġ tibdil strutturali fl-infrastruttura flimkien ma' koordinazzjoni aħjar bejn is-swieq tal-elettriku u l-produzzjoni tal-enerġija, kif ukoll soluzzjonijiet għall-ġestjoni tal-enerġija sabiex l-eċċess tal-elettriku jiġi esportat jew maħżun. Il-koordinazzjoni fost l-operaturi tas-sistema tat-trasmissjoni permezz ta' inizjattivi ta' koordinazzjoni reġjonali qed issir dejjem aktar importanti. Pereżempju, bil-previżjoni tat-talbiet għall-enerġija, il-CORESO jista' jinforma lit-TSO ta' ħames Stati Membri bil-quddiem dwar previżjonijiet ta' elettriku li jkun se jifdal jew li se jkun nieqes fil-livelli nazzjonali u reġjonali, biex b'hekk ikunu jistgħu jimmaniġġjaw aħjar in-netwerks tagħhom u jindirizzaw kwalunkwe problema. Wieħed mill-modi li bih jiġu trattati l-intermittenzi tal-enerġija rinnovabbli huwa l-użu ta' sistemi ibridi li jikkombinaw flimkien varjetà ta' sorsi, ħażniet u talbiet tal-enerġija. Jekk jiġu ġestiti tajjeb, ir-riżultat ikun "grilja intelliġenti" li twassal provvista tal-elettriku sostenibbli, ekonomika u sigura". Id-delegazzjoni tal-KESE żaret eżempju eċċellenti ta' din l-inizjattiva: "Nice Grid" fi Franza timmira li tipprovdi ġestjoni ottimizzata tal-enerġija u aktar awtonomija fl-enerġija lil 1 500 klijent residenzjali, professjonali u industrijali, li jintegraw soluzzjonijiet min-naħa ta' ħażna u ġestjoni tat-talba u li naqqsu d-domanda massima b'sa 17%.

Sors: Nice Grid (2014)

Matul iż-żjara tiegħu fil-Ġermanja, inġibdet l-attenzjoni tat-tim ta' studju għall-istqarrija segwenti mill-Aġenzija tal-Grilja Federali tal-Ġermanja dwar is-suġġett tal-istrutturi tal-produzzjoni deċentralizzati: "Huwa ovvju li t-trasformazzjoni tas-sistema tal-enerġija tista' tirnexxi l-aktar permezz ta' kooperazzjoni mill-qrib bejn dawk involuti. […] Aħna nilqgħu bi pjaċir approċċi li jimmassimizzaw il-konsum tal-enerġija viċin fis-sors. Dan dejjem kien il-prinċipju tal-provvista tal-enerġija għaliex jimminimizza t-telf mill-grilji".[footnoteRef:21] [21:  	"Smart Grid and Smart Market: Dokument prinċipali tal-Aġenzija tal-Grilja Federali dwar is-sistema li qed tinbidel tal-provvista tal-enerġija", 2011.] 

In-natura intermittenti ta' xi enerġiji rinnovabbli tibqa' sfida għall-ġestjoni tal-provvista. Iżda bl-użu mifrux tal-enerġiji rinnovabbli, qed jiżviluppaw soluzzjonijiet ġodda u innovattivi. Kombinazzjoni ta' produzzjoni ta' elettriku rinnovabbli flimkien mal-produzzjoni tas-sħana tista' tkun opportunità eċċellenti biex tinkiseb il-kapaċità ta' ħażna meħtieġa b'mod urġenti, li tista' tiġi użata kemm-il darba fil-kuntest tal-produzzjoni varjabbli tal-enerġija rinnovabbli. Il-konverżjoni mill-enerġija għas-sħana jiġifieri l-użu tal-provvista żejda tal-elettriku rinnovabbli permezz ta' pompi tas-sħana u riżervi tal-ilma jaħraq għall-iskopijiet tat-tisħin jew tkessiħ diġà hija alternattiva vijabbli f'termini ekonomiċi u ġestjoni tal-enerġija. Diġà sar dibattitu dwar din il-possibbiltà waqt iż-żjara fi Franza, u hemm proġetti li qed jiġu implimentati fil-Ġermanja.

F'kundizzjonijiet regolatorji tajbin, is-soċjetà ċivili għandha interess qawwi u l-potenzjal li twettaq parti kbira mit-tranżizzjoni għall-produzzjoni ta' enerġija deċentralizzata u sostenibbli. Fil-pajjiżi kollha li saritilhom żjara, il-partijiet interessati tas-soċjetà ċivili għarfu l-opportunità ta' negozju u wrew interess kbir ħafna li jipparteċipaw fil-produzzjoni tal-enerġija rinnovabbli, ħalli jiġġeneraw dħul u biex il-flus jinżammu fil-komunitajiet lokali. Fejn kien hemm oqfsa ta' politika favorevoli, il-produtturi ż-żgħar malajr daħlu fis-suq, saru l-forza li mexxiet l-iżvilupp tal-enerġija rinnovabbli u trasformaw ix-xenarji tal-enerġija nazzjonali. Il-proġetti tal-enerġija rinnovabbli spiss iffurmaw il-qofol tal-inizjattivi tal-komunità b'benefiċċji soċjali, ekonomiċi u ambjentali li jisbqu bil-wisq is-sempliċi ġenerazzjoni tal-enerġija. Huma jinkoraġġixxu l-kooperazzjoni, l-innovazzjoni soċjali, l-edukazzjoni, it-titjib fis-servizzi lokali u l-ħolqien ta' impjiegi lokali. Barra minn hekk, is-sjieda ta' faċilitajiet tal-enerġija rinnovabbli u l-kisba ta' valur mill-produzzjoni tal-enerġija żżid l-aċċettazzjoni taċ-ċittadini ta' infrastruttura ġdida u t-tolleranza tagħhom għal inkonvenjenzi potenzjali. L-investiment kollettiv enormi u l-kapaċitajiet ta' implimentazzjoni u innovazzjoni tas-soċjetà ċivili jipprovdu riżorsi essenzjali għat-tranżizzjoni għall-enerġija sostenibbli.

Madankollu, il-potenzjal kollettiv enormi tas-soċjetà ċivili biex nimxu 'l quddiem fit-tranżizzjoni lejn l-enerġija rinnovabbli, kif ukoll il-potenzjal li l-enerġija deċentralizzata tistimola l-iżvilupp lokali u reġjonali, għadu fil-parti l-kbira mhux sfruttat. L-istudju identifika xi eżempji eċċellenti ta' strateġiji ta' parteċipazzjoni tal-komunità, proċeduri amministrattivi simplifikati, inċentivi finanzjarji u aċċess faċilitat għall-grilja u għas-swieq għall-produtturi ż-żgħar tal-enerġija rinnovabbli fil-pajjiżi li saritilhom żjara. Madankollu, it-tim ma sab fl-ebda Stat Membru strateġija tal-gvern implimentata bl-għan espliċitu li tqawwi lis-soċjetà ċivili u biex jinħolqu kundizzjonijiet ekwi għall-enerġija rinnovabbli ċivika. Għall-kuntrarju, l-instabbiltà tal-politiki u r-riformi reċenti tal-oqfsa regolatorji għall-enerġija rinnovabbli fil-pajjiżi kollha studjati ħolqu aktar inċertezzi, eżitazzjonijiet biex isiru investimenti ġodda u tħassib fost il-partijiet interessati dwar il-futur tal-enerġija ċivika. Fejn il-proċeduri ta' liċenzjar twal u kumplessi jiġu abbinati ma' skemi ta' appoġġ li jinbidlu b'mod kostanti, ma' regoli tal-aċċess għas-suq li jiddiskriminaw kontra l-produtturi ż-żgħar, u - f'xi każijiet - ma' taxxi u miżati ġodda fuq l-enerġiji rinnovabbli, l-investituri żgħar u medji jinsabu fi żvantaġġ sinifikanti meta mqabbla ma' produtturi tal-enerġija fuq skala kbira.

L-istudju tal-KESE identifika bżonn urġenti li tingħata prijorità diretta għall-appoġġ lill-produzzjoni deċentralizzata tal-enerġija rinnovabbli miċ-ċittadini. L-awtoritajiet nazzjonali, lokali u reġjonali għandhom jistabbilixxu miri għall-iżvilupp tal-enerġija ċivika, partikolarment bl-għan li jintegrawhom fl-oqfsa lokali ta' ppjanar tal-enerġija rinnovabbli. L-enerġija ċivika trid tiġi indirizzata b'mod speċifiku b'mekkaniżmi ta' appoġġ. Għandhom jitfasslu għotjiet, self jew skemi ta' appoġġ għall-produzzjoni sabiex jipprovdu qafas stabbli għall-perjodu ta' żmien twil għall-investimenti li jiggarantixxu ritorn diċenti iżda mhux eċċessiv fuq l-investiment. Il-proċeduri amministrattivi jridu jkunu sempliċi, mgħaġġla u bi prezz li jintlaħaq mill-produtturi tal-enerġija ċivika. Nirrakkomandaw li l-proċeduri jiġu integrati f'punti ta' waqfa waħda (one‑stop shops), li jistgħu joffru gwida għall-investituri potenzjali u jakkumpanjawhom waqt l-istadji differenti tal-proċess (mill-ippjanar sal-użu), u fejn jistgħu jsiru l-proċeduri tal-amministrazzjoni kollha.

Il-politika tal-enerġija rinnovabbli fil-livelli tal-UE u l-Istati Membri għandha tiddaħħal u tiġi implimentata fi djalogu kontinwu mal-partijiet interessati tas-soċjetà ċivili, sabiex jiġi assigurat fehim komuni, miri kondiviżi, appoġġ għall-implimentazzjoni u benefiċċji fit-tul ta' kultura ta' kooperazzjoni u fiduċja reċiproka. Id-Djalogu Ewropew dwar l-Enerġija tal-KESE jista' jkun strumentali f'dan ir-rigward. B'mod speċifiku, se jkun kruċjali li l-partijiet interessati tas-soċjetà ċivili jkunu jistgħu jipparteċipaw fit-tfassil trasparenti tal-pjani ta' azzjoni nazzjonali tal-Istati Membri għall-effiċjenza enerġetika sabiex jintlaħqu l-għanijet tal-2030 għall-klima u l-enerġija, u għall-monitoraġġ u r-reviżjoni tal-implimentazzjoni tagħhom. L-istrateġiji tal-UE, dawk nazzjonali u reġjonali, il-programmi ta' finanzjar u l-miżuri ta' appoġġ għandhom jiġu sorveljati u riveduti b'mod regolari, bil-parteċipazzjoni attiva tas-soċjetà ċivili, sabiex jiġi żgurat li jikkontribwixxu għall-enerġija ċivika u mhux jagħmlulha ħsara. B'mod partikolari, l-introduzzjoni ta' miżuri li m'hemmx qbil dwarhom (bħall-awditjar) għandhom jiġu osservati mill-qrib ħalli l-iżvantaġġi għall-enerġija ċivika jiġu identifikati u korretti kemm jista' jkun malajr.

Iż-żieda fir-rata tal-użu tal-enerġija ċivika teħtieġ bidla fil-paradigma tal-ippjanar tal-grilja. Il-ġestjoni aħjar tan-netwerkf'livelli ġeografiċi differenti u koordinazzjoni fost l-operaturi tas-sistemi tat-trasmissjoni huma essenzjali għas-suċċess ta' użu massiċċ tal-enerġija rinnovabbli. Hemm bżonn ta' investimenti kbar għall-espansjoni, l-immodernizzar u l-adattar tal-grilja għall-isfidi tad-deċentralizzazzjoni u l-produzzjoni intermittenti. Il-Fondi Strutturali u tal-Koeżjoni għandhom jallokaw il-fondi meħtieġa biex jintlaħqu l-miri tal-klima u l-enerġija sal-2020 u b'hekk jiġi assigurat li l-progress fuq l-enerġija rinnovabbli ma jinżammx lura minħabba fil-limitazzjonjiet tal-grilja. 

Id-dibattiti pubbliċi dwar il-politika tal-enerġija s-soltu jiġu dominati mit-tħassib dwar il-prezzijiet u jistgħu jispiċċaw il-vittma tal-popoliżmu. . Hemm bżonn ta' dibattitu pubbliku miftuħ u trasparenti dwar l-ispejjeż tal-enerġija u l-prezzijiet. Għandha tingħata informazzjoni ċara u komprensiva dwar l-ispejjeż assoċjati mas-sussidji pprovduti lill-enerġiji rinnovabbli, il-karburanti fossili u l-enerġija nukleari, kif ukoll dwar il-benefiċċji meta l-enerġija ma tkunx importata, kif ukoll benefiċċji għall-ambjent u s-saħħa li huma diffiċli biex jiġi kwantifikati fi flus.

Fl-aħħar u mhux l-inqas, filwaqt li l-impatt nett tat-tranżizzjoni tal-enerġija fuq l-impjiegi u d-dħul tal-familji huwa mistenni li jkun pożittiv, xi produtturi tal-enerġija konvenzjonali diġà qed jgħaddu minn telf tas-suq b'implikazzjonijiet għall-impjiegi f'dawn is-setturi. Din il-kwistjoni għandha tiġi indirizzata b'mod urġenti u proattiv. Irid ikun hemm strateġiji nazzjonali li jkunu koordinati mill-qrib mal-politika tal-użu tal-enerġija rinnovabbli ħalli tiġi assigurata tranżizzjoni bla problemi, jiġu provduti ħiliet meħtieġa għal impjiegi ġodda u jiġi indirizzat b'mod immirat kull impatt soċjali negattiv fuq l-impjiegi u l-familji soċjalment vulnerabbli. Il-problema vera tal-faqar enerġetiku għandha tiġi indirizzata permezz ta' għanijiet konkreti u mmirati, iżda m'għandhiex tintuża bħala argument biex il-prezzijiet tal-enerġija jinżammu baxxi b'mod artifiċjali (pereżempju fil-Bulgarija). Il-problema vera tat-telf ta' impjiegi fis-settur konvenzjonali (li xi wħud minnu mhux bilfors huwa marbut maż-żieda fl-enerġija rinnovabbli) m'għandhiex tintuża bħala argument ħalli jitwaqqaf il-progress f'enerġiji rinnovabbli deċentralizzati (pereżempju fil-Polonja). Il-gvernijiet għandhom jieħdu r-responsabbiltà li jmexxu l-impatt soċjoekonomiku mit-tranżizzjoni għal ekonomija b'livelli baxxi ta' karbonju għall-benefiċċju aħħari tas-setturi kollha tas-soċjetà.

*

*	*

Abbildung 3: Durchschnittlicher Endkundenpreis (Systempreis, netto) fir fertig installierte Auf-
dachanlagen bis 10 kW, Daten aus [BSW]

